
आंदोलन उग्र करु नका; मराठ्यांना आवाहन
आधुनिक केसरी न्यूज  

जालना : २४ ऑक्टोबरपर्यंत राज्य सरकारने मराठा आरक्षणावर योग्य तो 
निर्णय घ्यावा, अन्यथा आमरण उपोषण केले जाईल, असा अंतिम इशारा 
मराठा आंदोलक मनोज जरांग ेपाटील यांनी दिला होता. २४ तारीख 
उलटून गले्यानंतरही अद्याप सरकारकडून कोणताही निर्णय घेतला 
नाही. यानंतर आता मनोज जरांग ेपाटील यांनी पनु्हा एकदा उपोषणाला 
सुरुवात केली आह.े दरम्यान, त्यांनी प्रसारमाध्यमांशी संवाद साधताना 
पतंप्रधान मोदी यांच्या कामावर शंका उपस्थित केली आह.े

मराठी     दैनिक

किंमत ५ रुपये  छत्रपती संभाजीनगर (₧महाराष्ट्र)

गुरुवार, २६ ऑक्टोबर २०२३

एमपीएससीत गडचिरोलीतील ३ विद्यार्थ्यांनी मारली बाजी 
आधुनिक केसरी न्यूज 

श्याम हेडाऊ
गडचिरोली : नक्षलग्रस्त आदिवासी जिल्हा म्हणून 
ओळखल्या जाणाऱ्या गडचिरोली जिल्ह्यातील आरमोरी 
येथील ६, वडसा ३, गडचिरोली २, चामोर्शी १ आणि 
अहेरी १ असे ४ मुली आणि ९ मुले एकूण १३ विद्यार्थ्यांनी 
नुकत्याच जाहीर झालेल्या एम.पी.एस.सी. परीक्षेत घवघवीत 
यश संपादन केले असून या विद्यार्थ्यांच्या यशामुळे 
शैक्षणिक क्षेत्रातील मागासलेपण दूर होऊन आशेचा किरण 
या जिल्ह्य़ात आता जिल्ह्य़ाची दिशा बदलत असल्याचे 
दिसत आहे. नक्षलवाद्यांच्या दहशतीमुळे गडचिरोली 
जिल्ह्यात अजूनही मूलभूत सोयी सुविधा पोहोचल्या नाही. 
त्या भागातील यंदा तब्बल १३ विद्यार्थ्यांनी एमपीएससी 
परीक्षेत बाजी मारत पशुधन विकास अधिकारी होण्याचा 
बहुमान मिळविला आहे. गडचिरोली जिल्ह्याच्या इतिहासात 
असं पहिल्यांदाच घडलं असून शिक्षणात गडचिरोली 

जिल्ह्याची मागासलेपणाची ओळख या शिलेदारांनी पुसून 
काढत या शिलेदारांनी नवा इतिहास रचला आहे. महाराष्ट्र 
लोकसेवा आयोगामार्फत पशुधन विकास अधिकारी या 
पदासाठी घेण्यात आलेल्या मुख्य परीक्षेचा अंतिम निकाल 
२० ऑक्टोबर रोजी जाहीर झाला आहे. उत्तीर्ण झालेल्या 
२९३ उमेदवारांमध्ये तब्बल १३ शिलेदार हे आदिवासीबहूल 
आणि नक्षलग्रस्त गडचिरोली जिल्ह्यातील आहेत. यात 
डॉ.शुभम राऊत, डॉ. निशिगंधा नैताम, डॉ.शुभम नैताम, 
डॉ.श्रुती गणवीर, डॉ.अंशुल बोरकर, डॉ.प्रज्ञा दिवटे (सर्व 
रा.आरमोरी),डॉ.जयंत सुखरे रा. वडसा, डॉ. अक्षय लाडे 
रा.वडसा, डॉ मनोज दोनाडकार, रा.तुळशी ता.वडसा, 
डॉ.हर्षल बोकडे, रा.गडचिरोली, डॉ.आशिष भोयर, 
रा.गडचिरोली, डॉ.मीनल सोनटक्के, रा.घोट ता.चामोर्शी 
आणि डॉ चेतन अलोने, रा.अहेरी यांचा समावेश आहे.
जिल्ह्यातील आरमोरी तालुक्यातील ६,वडसा तालुक्यातील 
३,गडचिरोली तालुक्यातील २,चामोर्शी तालुक्यातील १ 
आणि अहेरी तालुक्यातील १ असे ४ मुली आणि ९ मुले 

एकूण १३ जणांचा समावेश आहे.
या सर्वांनी २२ डिसेंबर २०२२ मध्ये एमपीएससी परीक्षा 
दिली.५ सप्टेंबर २०२३ रोजी मुलाखत झाली आणि त्याचा 
निकाल २० ऑक्टोबर २०२३ रोजी दुपारच्या सुमारास 

जाहीर झाला.त्यात तब्बल १३ जणांना यात घवघवित यश 
मिळाले. आता हे सर्व तरुण तरुणी विविध ठिकाणी पशुधन 
विकास अधिकारी म्हणून सेवा देणार आहे.
गडचिरोली जिल्ह्यातील खूप कमी विद्यार्थी उच्च शिक्षण 
घेतात तर बोटावर मोजण्यासारखे विद्यार्थी स्पर्धा परिक्षेची 
तयारी करतात. पूर्वी वनरक्षक, शिक्षक, ग्रामसेवक, तलाठी, 
आरोग्य सेवक, कनिष्ठ लिपिक किंव्हा पोलीस शिपाई 
केवळ इथपर्यंतच विद्यार्थ्यांनी मजल मारली होती. पण 
आता मागील काही वर्षांपासून दरवर्षी जिल्ह्यातील एक-
दोन विद्यार्थी एमपीएससी परीक्षा उत्तीर्ण होताना दिसत 
आहेत.यावेळी मात्र,एकाचवेळी तब्बल १३ विद्यार्थ्यांनी 
एमपीएससी परीक्षा पास करत राजपत्रित अधिकारी 
होण्याचा मान मिळविला आहे. गडचिरोली जिल्ह्याच्या 
इतिहासात पहिल्यांदाच असं घडलं आहे.त्यामुळे गडचिरोली 
जिल्ह्यासाठी अभीमानास्पद बाब असून क्लास वन 
अधिकारी म्हणून निवड झालेल्या शिलेदारांमुळे भावी 
पिढीला नक्कीच प्रेरणा मिळणार आहे.

नक्षल्यांची दहशत आणि प्रशासकीय उदासीनतेमुळे जिल्हा आजही मागास

जीर्ण निर्गम उताऱ्यावरून बाप अन् जातच गायब; तर कुठले दस्तावेज उपलब्ध करायचे?
शालेय शिक्षण विभागानेही नागरिकांची जीर्ण झालेली शालेय कागदपत्रे जतन करण्याची मोहीम हाती घेण्याची गरज 

आधुनिक केसरी न्यूज  

सचिन कोरडे
धाराशिव : जिल्हयातील मराठा-कुणबी, कुणबी-
मराठा जात प्रमाणपत्र देण्याच्या कार्यपध्दतीसाठी 
समिती नेमलेली आहे. ऑक्टोबर रोजी जिल्ह्यात 
अध्यक्षांसह समिती सदस्य बैठक घेणार आहेत.  
मराठा-कुणबी, कुणबी-मराठा जातीचे जात 
प्रमाणपत्र पात्र व्यक्तींना देण्याबाबतची कार्यपध्दती 
विहीत करण्यासाठी गठित केलेल्या समितीचे 
अध्यक्ष निवृत्त न्या.संदीप शिंदे व समिती सदस्य हे 
सर्व धाराशिव जिल्हा दौऱ्यावर येतं आहेत. त्यासाठी 
नागरिकांनी त्यांच्याकडील दस्तावेज उपलब्ध 
करून देण्याचे आवाहन सदर समिती कडून 

करण्यात येईल. पण मराठा-कुणबी,कुणबी-मराठा 
या नावाने दस्तऐवज गोळा करताना नागरिकांची 
मोठी दमछाक होणारं आहे.

इतर जातींच्या लोकांनाही जातीचे दाखले 
काढण्यासाठी लागणारा महत्त्वाचा पुरावा शाळेचा 
प्रवेश निर्गम उतारा यात नाव,आडनाव, जात, वय 
गायब असल्याने खूप अडचणी येत आहेत. 
कारण जात पडताळणी किँवा जात प्रमाणपत्रासाठी  
लागणाऱ्या महत्त्वाच्या दस्ताऐवजी पैकी एक 
दस्तावेज म्हणजे "शाळेतील प्रवेश निर्गम उतारा" 
हा आहे.मात्र जिल्ह्यातील बहुतांश शाळेमधील प्रवेश 
निर्गम उतारा दस्तऐवजाची अवस्था खूपच बिकट 
झालेले आहे. वर्षानुवर्ष धुळकात पडून राहिलेल्या 
दस्तऐवजाची जीर्ण झालेली पाने त्यामूळे अनेक 

व्यक्तींच्या नावातील कोणाचा बाप गायब आहे. 
कोणाची जात काय आहे. कोणाची जन्मतारीख 
व्यवस्थित राहिलेली नाही. कुणाच्या आडनावच 
फाटून गेलेले आहे. काहींच्या तर स्वतःच्या 
नावालाच वाळवी लागलेली आहे. अशा या जीर्ण 
प्रवेश निर्गम उताऱ्याच्या दप्तरामधून नागरिकांना 
स्वतःची नावे तसेच मराठा ओबीसी आरक्षणासाठी 
लागणारे महत्त्वाचे दस्तऐवज शोधणे म्हणजे खूप 
जिकरीचे होणार आहे. कारण काहींच्या तर प्रवेश 
निर्गम उताऱ्यावर मराठा-कुणबी मधून प्रवेश निर्गम 
उताऱ्यावरील जीर्ण झालेल्या पानावरून कुणबी 
शब्द गायब झाला असेल तर यांच्यासाठी मराठा 
ओबीसी प्रमाणपत्र मिळवणे कठीण होणार आहे. 
तर काही व्यक्तींच्या निर्गम उताऱ्यावरून मराठा 

शब्द गहाळ झाला आला असेल तर अशा 
नागरिकांना स्वतःची कुणबी जात शोधणे डोके 
दुखी होणार आहे. अगोदरच आरक्षणासाठी 
पिंजून गेलेल्या मराठ्यांना जात प्रमाणपत्र 
मिळवण्यासाठी दस्ताऐवज गोळा करताना 
प्रवेश निर्गम सारख्या महत्त्वाचा दस्तावेज जीर्ण, 
फाटलेला आणि कुजलेली त्याची अवस्था 
असेल तर शासनाने सातबारा ऑनलाइन करून 
शेतकऱ्यांची नावात, क्षेत्रातील चुकांची फरफड 
थांबवली शेतकऱ्यांच्या सातबाराचे ऑनलाईन 
जतन करून सरकारने शेतकऱ्यांचे एक हित 
साधले आज शेतकरी स्वतःच्या मोबाईलवर 
ऑनलाईन आपल्या नावावरील क्षेत्र कुठे बसून 
पाहू शकतो. महसूल विभागाची विविध कागदपत्रे 

आज ऑनलाईन माध्यमातून एका क्लिकवर 
उपलब्ध होत आहेत. राज्य शासनाने ही शालेय 
कागदपत्रे जी भविष्यामध्ये नोकरीसाठी किँवा 
मुलांच्या शिक्षणासाठी तसेच विविध जातींचे दाखले 
काढण्यासाठी लागणारे शाळेचे मूळ दस्तावेज 
शासनाने ऑनलाईन पद्धतीने जतन करावे हे 
अत्यंत गरजेचे आहे. धाराशिव येथे 27ऑक्टोबरला 
सकाळी जिल्हाधिकारी कार्यालयात समितीची बैठक 
होणार आहे.तरी नागरिकांनी त्यांच्याकडे उपलब्ध 
असलेली दस्तावेज समिती पुढे सादर करावीत असे 
आवाहन जिल्हा प्रशासनाने केले आहे.

प्रशासनाने सुद्धा जीर्ण झालेले शालेय कागदपत्रे 
ऑनलाईन करण्यासाठीची मोहीम हाती घेण्यात 
यावी असाच जनसामान्यांचा मानस आहे.

आधुनिक केसरी न्यूज  

धाराशिव : जिल्ह्यात विजयादशमी दसऱ्यानिमित्त बाजारामध्ये झेंडूच्या फुलांची 
मोठ्या प्रमाणावर आवक झाली होती. यामुळे बाजार पेठेत फुलांचे दर घसरले 
होते. बाजारात एक किलो झेंडूची विक्री 5 ते 15 रुपये किलो दराने केली जात 
होती. जिल्ह्यातील विविध शहरात दसऱ्यानिमित्त मोठ्या प्रमाणावर झेंडूच्या 
फुलांची विक्री ही खूपच अल्प दरात झाली झेंडूचे फुले कमी दरात मिळाल्यामुळे 
व्यापारी वर्गात आनंदाचे वातावरण होतं. परंतु यंदा पहिल्यांदाच पाच रुपये ते दहा 
रुपये किलो प्रमाणे फुलांची विक्री झाल्याने शेतकऱ्यांमध्ये नाराजीचा सूर होता. 
यावर्षी जिल्ह्यातील कमी पर्जन्यमान तरीही शेतकऱ्यांनी अमाप खर्च करून झेंडूची 
शेती फुलवली त्यात हि भाव पडल्याने शेतकऱ्यांनी झेंडूची फुले बाजारात घेऊन 
न जाता रस्त्यावरच ओतून देण्याची नमुष्की शेतकऱ्यावर ओढ आहे.

फुलांचे दर घसरल्याने  
रस्त्यावरच झेंडूचा सडा

भाजपचे प्रदेश प्रवक्ते एकनाथ पवार यांचा ठाकरे गटात प्रवेश
आधुनिक केसरी न्यूज  

पिंपरी : राज्य सरकार मराठा समाजाला आरक्षण देण्यास 
वेळकाढूपणा करत असल्याचा आरोप करत भाजपला 
सोडचिठ्ठी दिलेले प्रदेश प्रवक्ते एकनाथ पवार यांनी 
ठाकरे गटात पक्षात प्रवेश केला. मातोश्रीवर झालेल्या 
पक्ष प्रवेश सोहळ्यात उद्धव ठाकरे यांनी शिवबंधन 
बांधून पवार यांचे स्वागत केले. पवार यांची संघटकपदी 

नेमणूक करण्यात आली आहे. खासदार संजय राऊत, 
पुणे जिल्हा संपर्कप्रमुख सचिन अहिर, शहरप्रमुख सचिन 
भोसले, महिला संघटिका सुलभा उबाळे यावेळी उपस्थित 
होते. पिंपरी-चिंचवड शहरात भाजप वाढविण्यात पवार 
यांचे योगदान मोठे आहे. शहराध्यक्ष, पश्चिम महाराष्ट्र 
प्रमुख, प्रदेश प्रवक्ते, महापालिकेतील सभागृह नेते अशी 
विविध पदे त्यांनी भूषविली. केंद्रीय मंत्री नितीन गडकरी 
यांचे खंदे समर्थक म्हणून पवार ओळखले जातात. 

त्यांनी भाजपकडून २०१४ ला भोसरी विधानसभा लढवत 
५२ हजार मते घेतली होती. महेश लांडगे भाजपमध्ये 
आल्यानंतर त्यांची निवडणूक लढविण्याची संधी गेली. 
तीन वर्षेच सभागृह नेतेपद ठेवले. शेवटच्यावर्षी स्थायी 
समितीचे अध्यक्षपद मिळेल अशी त्यांना अपेक्षा होती. 
पण, ती फोल ठरली. दुस-या पक्षातून आलेल्यांना पदे 
मिळतात. आपल्याला डावलले जात असल्याची त्यांची 
भावना झाली.

मनोज जरांगेंच्या उपोषणाला सुरुवात

मराठा आरक्षणावर भाष्य करताना मनोज जरांगे 
म्हणाले, मराठा आरक्षणाचा विषय खूप गंभीर आहे, 
अशी विनंती आम्ही पंतप्रधान नरेंद्र मोदींकडे केली 
होती. राज्यात मराठा समाजाची संख्याही खूप आहे. 

इतक्या मोठ्या समाजाची जर तुम्ही दखल घेणार नसाल 
तर हे दुर्दैव आहे. पूर्वी आम्हाला वाटत होते की, तुम्ही 
(पंतप्रधान मोदी) गोरगरीबांची दखल घेताय, पण 
आता कुठेतरी आम्हाला बारीकपण वाटायला लागले 

आहे. त्यांना विनंती करून सात दिवस झाले, पण त्यांनी 
सरकारला कसलीही सूचना दिली नाही. त्यामुळे ते 
खरेच गोरगरीबांची दखल घेतायत का? यावर थोडी 
शंका यायला लागली आहे.

सरकार दिशाभूल करतय : जरांगे
अन्न-पाणी घेणार नाही, औषधी घेणार नाही. गावात कुणी 
आले तर त्यांना शांततेत माघारी पाठवा, असे आवाहन 
जरांगे यांनी गावकऱ्यांना केले आहे. उग्र आंदोलन करू 
नका, आंदोलन शांततेने करा, आत्महत्या करू नका, 
असेही जरांगे यांनी म्हटले आहे. सरकार आमच्या वेदना 
समजेल, अशी आशा होती, पण सरकार दिशाभूल करते. 
सरकारला दिलेला 40 दिवसांचा अल्टिमेटम संपला, 41 
दिवस उजाडला तरी, सरकार आरक्षणासाठी कोणतीही 
भूमिका घेत नाही, त्यामुळे आरक्षण मिळेपर्यंत उपोषण 
करणार असल्याचे जरांगे यांनी स्पष्ट केले आहे.



निरूपण 

डॉ. चन्द्रहासशास्त्री 
सोनपठेकर

आधुनिक केसरी 

प्रपोटीं नस्तां मळ मूत्र वोक । मरोन जाती 
सकळ लोक । जाला राव अथवा रंक । पोटीं 

विष्ठा चुकेना ॥ २६॥ निर्मळपणें काढूं जातां । 
तरी देह पडेल तत्वतां ।

एवं देहाची वेवस्था । ऐसी असे ॥ २७॥
ऐसा हा धड असतां । येथाभूत पाहों जातां ।

 

विश्वास देशपांडे 
संपर्क  क्र. 9403749932

उगवतीचे रंगउगवतीचे रंग
आधुनिक केसरी 

माणूस ज्या दिवशी लिहायला शिकला असेल, तो दिवस 
मानवाच्या इतिहासातील म्हणजे क्रांतिकारी दिवस ! तो दिवस 
म्हणजे मानवाच्या उज्ज्वल भवितव्याची पहाट ! 
पण कशी झाली असेल ही सुरुवात ? माणूस बोलायला तर 
शिकलाच होता. ध्वनीचा अर्थपूर्ण वापर आपल्या विचार आणि 
भावना दुसऱ्यांना कळवण्यासाठी त्याला करता यायला लागला 
होता. ही सुद्धा एक मोठी क्रांतीच होती !मग तो बोलू लागला, 
गाऊ लागला. त्याचं बोलणं, गाणं इतरांसाठी आनंदाचं झालं. ' 
नादब्रह्माची ' निर्मिती झाली. पण पुढे पुढे त्याला वाटलं असेल 
की आपण काय बोलतो, विचार करतो ते लिहून सांगता आलं 
तर ! हा विचार त्याच्या डोक्यात आला आणि ' नादब्रह्मानंतर ' ' 
अक्षरब्रह्माची ' सुरुवात झाली. त्याचं बोलणं आता ' अक्षर ' झालं. 
सुरुवातीला त्याच्या मदतीला असेल धुळीची पाटी आणि बोटांची 
किंवा झाडाच्या काडीची लेखणी. त्या धुळीत, चिखलात किंवा 

वाळूवर त्यानं काहीतरी गिरवलं असेल. अक्षर नसेल लिहिलं 
आणि लिपीचा शोध नंतरचा. पण त्याच्या मनात असणारी कुठली 
तरी आकृती त्यानं रेघांच्या मदतीनं काढली असेल. एखादा बैल 
काढला असेल, चाक किंवा बैलगाडी काढली असेल. काहीही 
असेल पण जे काही त्यानं काढलं ते क्रांतिकारी होतं, त्याला आनंद 
देणारं होतं. महत्वाचं होतं ते हातात लेखणी धरता येणं. मानवाच्या 
हाताच्या लवचिक बोटांमुळे त्याला हे सहज शक्य झालं. हातांना 
लेखणी धरण्याची सवय झाली आणि मग मानवाच्या मनातील 
भावनांना, डोक्यातील अमूर्त विचारांना मूर्त रूप प्राप्त झालं. ' ये 
हृदयीचे ते हृदयी घातले ' अशी अवस्था प्राप्त झाली. प्रगतीच्या 
दिशेने ही मोठीच झेप होती. लिहिण्याची कला हीच मुळात किती 
सुंदर गोष्ट ! बघा ना, लिहिताना आपले मन, मेंदू, बुद्धी, डोळे, 
हात, बोटं, शरीर अशा सगळ्या गोष्टी एकत्र येतात आणि त्यांच्या 
सहाय्याने ही सुंदर क्रिया घडते. शरीर आणि मन एकत्र येऊन 
ही सुंदर क्रिया घडवून आणतात. सहकार्याचे, एकतेचे यापेक्षा 
आणखी सुंदर उदाहरण दुसरे कोणते असू शकेल ?

घराघरात स्वर्वेद, मनामनांत 
स्वर्वेद, जनमनांत स्वर्वेद !

मोह नाश कर ज्ञान से, जड़ तजि चेतन देय ।  
 ताप क्षीण सुख शान्ति है, जिव आपन कर 
लेय ।।०७।। (स्वर्वेद द्वितीय मण्डल नवम 

अध्याय) ०२/०९/०७ 
मूळ भाष्याचा मराठी अनुवाद : 

गुरुदेव आपल्या ज्ञानाने सर्व मोहाचा नाश 
करून, मायेपासून सोडवून चेतन ज्ञान 

देतात. तसेच त्रिविध तापांचा नाश करून  
सुख-शांती प्रदान करून जीवाला आपले 

बनवतात. 

संदर्भ : हा ग्रंथ तुम्हाला हवा असल्यास 
वाॅट्स‌ॲप करा ८५५४८८३१६६.

स्वर्वेद रचनाकार 
अनन्त श्री सद्गुरू 
सदाफल देवजी 

महाराज 

सुप्रभात
गुरुवार, २६ ऑक्टोबर २०२३ २

आधुनिक केसरी 

आपण अनेकदा घडून गेलेल्या घडामोडी आणि घटना ह्यांच्यातच 
गुरफटलेले असतो. त्या लवकर
विसरत नाहीत. त्यांतही नकारात्मक गोष्टी 
आपल्याला अधिकच सतावत राहतात, 
दु:खी करतात. आपल्या
विचारांत सकारात्मकता आणल्याने येणारा 
अनुभव आणि त्याद्वारे मिळणारा आनंद 
निश्चितच आंतरिक समाधान आणि 
मानसिक शांती देणारा असतो. प्रत्येक 

बाबीकडे खिलाडू वृत्तीनं बघितलं, आनंदानं प्राप्त परिस्थितीचा 
स्वीकार केला तर आपल्या जीवनशैलीत नक्कीच बदल घडून 
येऊ शकतात. हे अनुभवण्यासाठी चांगल्या माणसांची एक साखळी 
तयार करण्याचा आपला नेहेमी प्रयत्न असावा. अर्थात त्यामुळे 
आपण नेहमीच भेटू अगर न भेटू परंतू आपले चांगले विचार नक्कीच 
एकमेकांपर्यंत पोहोचत राहू शकतात. आपल्या व्यक्त होण्याचा 
संबंध आपल्या मनाशी असतो तसंच एका व्यक्तीच्या अंतरंगाचा 
संबंध त्या कुटुंबातील प्रत्येक व्यक्तींच्या अंतर्मनाशी असतो. त्यांचं 
परस्परांमध्ये एक निराळं नातं असतं. चांगली भूमिका, चांगली ध्येय 
आणि चांगले विचार असणारे लोक नेहमी आठवणीत राहतात - 
मनातही, शब्दातही आणि आयुष्यातही. ह्या सकारात्मक विचारांचा 
उपयोग आपल्याला होत राहतो. जेवणातल्या मीठाप्रमाणे जीवनात 
चव आणणाऱ्यांपैकी आणि जीवनाची गोडी वाढवणाऱ्यापैकी आपण 
एक असावं आणि आपल्या जीवनाला सार्थकता प्राप्त करून 
घ्यावी, असा सकारात्मक विचार प्रत्येकानं करायला सुरुवात केली 
तर एकूणच वातावरणात सकारात्मकता, जाज्वल्य, आश्वासकता 
निर्माण झाल्याची प्रचीती येऊ लागते. दैनंदिन जीवनांत आपण 
काहीतरी शोधत असतो. हा शोध नेमका कशाचा असतो ह्याचा 
अंदाज काहीवेळा येत नाही. खरं तर हा शोध आनंद प्राप्तीचा 
असतो. प्रत्येकाची आनंदाची व्याख्या जशी निराळी असते, तशीच 
अनुभूती देखील वेगवेगळी असते. आपापल्या अनुभूती आणि 
प्रचीतीनुसार आपली आनंदाची व्याख्या तयार होत असते. आनंद 
आपल्या अंतरंगात निर्माण होत असतो.

आनंदी 
पहाट

विद्यावाचस्पती विद्यानंद 
संपर्क  क्र. 7709612655

आनंदनिर्मिती अंतरंगातच 
व्हावी लागते

काव्य-चरितावली
आधुनिक केसरी 

प्रापंचिकाचे घोडे जागोजागी अडते । काय करावे ?, 
गोंधळात भर पडते ।अशावेळी आधाराची गरज 
असते ।  श्रीगुरुच करिती दूर गोंधळ हा ।। १ ।। 
काहीही दिलेले भगवंताला चालते । माणसाला 

त्याचा "स्व"देणे  कठीण ते । "स्व" देता, त्यास, 
"मी रामाचा जाणीव होते । मी त्याचा "मिळे हे 

समाधान भक्त मना ।।२।।  
भक्तांशी श्रीमहाराजांचे विशेष वागणे ।प्रश्नकर्त्याच्या 
प्रश्नावर त्यांचे बोलणे । ते असे त्यांचे मत खरे, नि 
सांगणे । नको" म्हटले तरी, ज्याचे पुन्हा विचारणे । 

त्यास न बोलती काही ।। ३ ।। 
व्याप वाढत चालला श्री महाराजांचा । आलेल्या 

लोकांचा मुक्काम वाढायचा । जागा ,परिसर,मोठ्या 
राममंदिराचा । पडू लागला आता फार कमी ।। ४ 
।। श्री सद्गुरुकृपेने कवी-अरुणदास करी क्रमशः 

हे लेखन ।।

अरुण वि. देशपांडे 
संपर्क  क्र. 9850177342 

पुष्प 
४९वे

देहसुखाची अनासक्ती म्हणजे वैराग्य
आधुनिक केसरी 

भगवंत असण्याची जी स्थिति तिचे नाव भक्ति; 
आणि हा सर्व विस्तार माझा नाही या बुद्धीने 
राहणे याचे नाव वैराग्य. सर्व काही रामाचे 
आहे असे समजणे, म्हणजे सर्वस्व रामास 
अर्पण करणे होय. परमार्थाच्या आड काय येते 
? धन, सुत, दारा वगैरे आड येत नाहीत, तर 
त्यांच्यावरचे जे ममत्व, ते आड येते. वस्तूवर 
आसक्ति न ठेवणे हे वैराग्य आहे, ती वस्तूच 
नसणे हे वैराग्य नव्हे. एखाद्याची बायको मेली 
किंवा नसली म्हणजे तो विरक्त आणि असली 
तर आसक्त, असे म्हणता येणार नाही. 
बायको असून लंपट नसेल तर तो विरक्तच 
आहे. आहे ते परमात्म्याने दिले आहे, आणि 
ते त्याचे आहे, असे मानून आनंदाने राहणे हे 
वैराग्य होय. या भावनेत राहून जो इंद्रियांच्या 
नादी लागत नाही तो वैरागी. संसार हा नश्वर 
आहे हे ओळखून वागायचे आहे. तो टाकता 
येत नाही; त्यात राहून आसक्ति न ठेवली की 
तो टाकल्यासारखाच नाही का ? फळाची 
आशा न करता सत्कार्य करणे हे भक्तिचे 
लक्षण आहे, आणि कर्तव्याच्या आड येणारी 
प्रत्येक गोष्ट बाजूला सारणे हे वैराग्याचे 

लक्षण आहे. आसक्ति न ठेवता कर्तव्याच्या 
गोष्टी करणे ही तपश्चर्या होय. देहसुखाची 
अनासक्ति किंवा हवेनकोपण टाकणे म्हणजे 
वैराग्य. खरोखर, विचार करा, प्रपंचात 
मनासारख्या गोष्टी मिळतात कुठे ? त्या 
मिळणे न मिळणे आपल्या हातातच नसते. 
अमुक हवे अथवा नको, असे कशाला म्हणावे 

? असे न म्हणता, रामाचेच होऊन राहावे 
म्हणजे झाले. जो रामाजवळ विषय मागतो, 
त्याला रामापेक्षा त्या विषयाचेच प्रेम जास्त 
आहे असे सिद्ध होते. विषय बाधक नाही, 
पण विषयासक्ति बाधक आहे. भगवंताला 
प्रसन्न करून घेऊन नाशिवंत वस्तु मागितली 
तर काय उपयोग ? नामावर प्रल्हादाने 

जशी निष्ठा ठेवली, तशी आपण ठेवावी. 
त्याने नाम श्रद्धेने घेतले आणि निर्विषय 
होण्याकरिता घेतले. आपण ते विषयासाठी 
घेऊ नये. जगातले सर्व लोक सुखासाठी 
प्रयत्न करीत आहेत. शास्त्रांचे पुष्कळ 
संशोधन होऊन इतकी सुधारणा झाली. 
त्यामुळे देहसुख पुष्कळ वाढले; पण मानव 
सुखी झाला नाही. आजारी माणसाचा ताप 
जोपर्यंत निघत नाही तो पर्यंत त्याचा रोग बरा 
झाला नाही. त्याचप्रमाणे मानव सुखी झाला 
नाही, तो पर्यंत खरी सुधारणा झाली नाही 
असे समजावे. सध्या जगाला सुधारण्याचा 
आणि जगावर उपकार करण्याचा काळ 
राहिलेला नाही. प्रत्येकाने आपल्याला तेवढे 
सांभाळावे. यासाठी भगवंताचे अनुसंधान चुकू 
देऊ नये; मग धोका नाही. सगळ्यांनी असा 
निश्चय करा की, भगवंताच्या नामापरत्या 
गोष्टी ऐकायच्या नाहीत. जे मिळेल त्यात 
समाधान मानायला शिका. 'मी भगवंताचा 
आहे' असे म्हटल्यावर सर्व जगत् आपल्याला 
भगवत्स्वरूप दिसू लागेल यात शंका नाही. ही 
केवळ कल्पना नाही, आपण अनुभव घेऊन 
पाहात नाही. त्यासाठी नामस्मरणात आपण 
राहू या.

गहिनीनाथ
 जालंदनाथास जानपीर 

म्हणतात, तो गर्भगिरोवर राहिला 
आणि त्याच्या खालच्या बाजूस 
गहिनीनाथ त्यासच गैरीपीर 
म्हणतात. वडवाळेस नागनाथ 
व रेवणनाथ वीटगांवी राहिला 
चरपटीनाथ, चौरंगीनाथ व 
अंडबंगी नाथ गुप्तरूपाने अद्याप 
तीर्थयात्रा करीत आहेत. भर्तरी 
( भर्तृहरि ) पाताळी राहिला. 
मीननाथाने स्वर्गास जाऊन 
वास केला. गिरिनारपर्वती 
श्रीदत्तात्रेयाच्या आश्रमात 

गोरक्षनाथ राहिला. गोपीचंद्र व धर्मनाथ हे वैकुंठास गेले. मग विष्णूने 
विमान पाठवून मैनावतीस वैकुंठास नेले. चौऱ्यांयशी सिद्धांपासून नाथपंथ 
भरभराटीस आला.  शके सत्राशे दहापर्यंत ते प्रकटरूपाने फिरत होते. नंतर 
गुप्त झाले. एका मठीमध्ये कानिफा राहिला. त्याच्याजवळ पण वरच्या 
बाजूने मच्छिंद्रनाथ ज्याच्या बायबा असे म्हणतात तो राहिला.

 

आधुनिक केसरी 

आणिक ते सत्य | काय सांगु? ||
काय तुम्हा प्रति | वाचा मी विटाळू? || 

पाप कुरवाळू | तुम्हासवे? ||१|| 
सोडोनी स्वधर्म | वागु कैसे सांगा? || 

आम्हा पांडुरंगा | आण तुझी ||२|| 
 सत्याचा चाकर | होतो मनोमनी || 

खोट्याचा मी धनी होऊ कैसा? ||३|| 
न लगे आम्हासी | धन कुबेराचे || 

आंदन आमुचे | हरिनाम ||४|| 
राखावे पावित्र्य | गंगे सम नित्य || 
आणिक ते सत्य | काय सांगु?||५|| 

प्रा.ज्ञानेश्वर कुलकर्णी (वतनी) 
संपर्क  क्र. ९४०३०२९१७८

 ऐसी अक्षरे  ऐसी अक्षरे 
रसिके रसिके 



विश्वव्यापी मराठी दैनिक
गुरुवार, २६ ऑक्टोबर २०२३गाठोडं...भावनांचं पान ६ पान ७

 निरपेक्ष आनंद बहाल 
करणारे छंद...

आधुनिक केसरी  

चंद्रपूर : आदिवासी समाजाच्या कल्याणासाठी 
अखेरच्या 
श्वासापर्यंत 
काम करेन 
अशी ग्वाही 
वनमंत्री सुधीर 
मुनगंटीवार 
यांनी गडचिरोली 
येथे दिली. 
मात्र स्वतःच्या 
विधानसभा क्षेत्र 

असलेल्या पोंभूरणा तालुक्यात मागील सात 
दिवस आदिवासी बांधवांनी आंदोलन केले. 
मात्र त्यांच्या आंदोलनाची साधी दखल सुद्धा 
घेतली नाही, इतकेच नव्हे तर आंदोलन स्थळी 
भेट सुद्धा दिली नाही. जिल्ह्याचे पालकमंत्री 
व राज्याचे वनमंत्री असताना सुद्धा आदिवासी 
बांधवांच्या न्यायिक मागण्यांकडे दुर्लक्ष 
करणारे वनमंत्री सुधीर मुनगंटीवार खरच 
आदिवासी बांधवांचे दुःख समजून घेणार का? 

आदिवासी बांधवांच्या आंदोलनाकडे पाठ का 
फिरविली? असा सवाल उलगुलान संघटनेचे 
अध्यक्ष राजू झोडे यांनी उपस्थित केला आहे.
वनमंत्री व पालकमंत्री सुधीर मुनगंटीवार 
यांचा मतदार संघ असलेल्या पोंभूरणा 
तालुक्यातील वनपरिक्षेत्र कार्यालयासमोर 
मागील सात दिवसांपासून आदिवासी बांधवांनी 
विविध न्यायिक मागण्यांसाठी बेमुदत 
आंदोलन पुकारले, मात्र पालकमंत्री यांच्या 
मतदारसंघातच आदिवासी बांधवांनी सात 
दिवस आंदोलन केले.पण या आंदोलनाची 
साधी दखल सुद्धा पालकमंत्री व वनमंत्री 
म्हणून घेतली नाही.आता शेवटच्या 
श्वासापर्यंत आदिवासी बांधवांसाठी लढणार 
असे वक्तव्य गडचिरोली येथील एका 
कार्यक्रमात मुनगंटीवार यांनी केले.मात्र 
पोंभूरणा येथे आंदोलन करणारे आदिवासी 
बांधव नव्हते का? त्यांच्या हक्काचे काय? 
त्यांच्या मागण्यांचे काय? आदिवासी 
बांधवांच्या आंदोलनाकडे पाठ का फिरविली 
असा सवाल राजू झोडे यांनी उपस्थित केला 
आहे.

मग पोंभूरणा येथील आदिवासींच्या 
आंदोलनाकडे पाठ का फिरवली?

राजू झोडे यांचा सवाल

आधुनिक केसरी न्यूज  

छत्रपती संभाजीनगर : दि.१७ नोव्हेंबर 
रोजी छत्रपती संभाजीनगर मध्ये होणाऱ्या 
राज्यस्तरीय तेली समाज वधू वर संपर्क 
मेळाव्याच्या फॉर्मचे विमोचन व वितरण‌ 
ह.भ.प. प्रभाकर बोरसे महाराज ह.भ.प.प्रदिप 
सायंकर महाराज ह.भ.प. संगिताताई काजाळे, 
जेष्ठ समाज सेवक श्री कूष्णा ठोंबरे,जेष्ठ 
समाज सेवक श्री एकनाथ पेंढारे,यांच्या 
शुभहस्ते व प्रमुख उपस्थितीत आंचल 
अपार्टमेंट गारखेडा परिसर येथे करण्यात 
आले. यावेळी‌‌ उपस्थितांनी आपापले विचार 

व्यक्त केले करून सूचना मांडल्या या प्रसंगी 
कार्यक्रमाचे संयोजक श्रीराम कोरडे, सुनिल 
क्षीरसागर, अशोक लोखंडे, लक्ष्मण राऊत, 
दत्ता भोलाने, दिलीप माळोदे, गायत्रीताई 
चौधरी, रंजनाताई बागूल, अर्चनाताई फिरके 
आदींची उपस्थिती होती. या वेळी उपस्थित 
मान्यवरांनी काळाची गरज लक्षात घेऊन 
आधुनिक पद्धतीच्या मेळाव्याचे आयोजन 
केल्याबद्दल अभिनंदन करून शुभेच्छा 
दिल्या. या प्रसंगी संयोजक गणेश पवार यांनी 
प्रास्ताविक करून नविन्यपूर्ण नव्या काळाच्या 
नव्या विचारांच्या मेळाव्याची सविस्तर माहिती 
दिली.

राज्यस्तरीय तेली समाज वधू-वर संपर्क मेळाव्याच्या फॉर्मचे विमोचन 
काळाची गरज लक्षात घेऊन आधुनिकतेची कास धरून मेळाव्याचे आयोजन  

आधुनिक केसरी न्यूज  

धाराशिव : साडेतीन शक्तीपीठांपैकी एक पूर्ण पीठ अशी 
ख्याती असलेल्या महाराष्ट्राची कुलस्वामिनी आई तुळजाभवानी 
देवीच्या तिजोरीत नवरात्र महोत्सवाच्या कालावधीत तब्बल 
पावणे चार कोटी रूपयांची देणगी जमा झाली आहे. देणगी 
दर्शन, दानपेटीत अर्पण केलेली रोकड आणि इतर धार्मिक 
विधींच्या माध्यमातून ही रक्कम तुळजाभवानी मंदिर संस्थानला 
प्राप्त झाली आहे. याच कालावधीत भाविकांनी मोठ्या श्रध्देने 
सोने आणि चांदी देखील मोठ्या प्रमाणात देवीचरणी अर्पण 
केली आहे. महाराष्ट्रासह देशभरातील भाविक नवरात्रोत्सवाच्या 
कालावधीत तुळजाभवानी देवीच्या दर्शनासाठी तुळजापूर 
शहरात दरवर्षी मोठी गर्दी करतात.

कोरोना काळानंतर दोन वर्षे भाविकांची संख्या रोडावली 
होती. मात्र मागील वर्षीपासून जगदंबेच्या दर्शनासाठी येणाऱ्या 
भाविकांची संख्या वरचेवर वाढताना दिसत आहे. १५ ऑक्टोबर 
ते २४ ऑक्टोबर या नऊ दिवसांच्या कालावधीत पेड दर्शन 
घेणार्‍या भाविकांची संख्या लक्षणीय होती. तीन लाख ७३ हजार 
२४७ भाविकांनी तुळजाभवानी मंदिर समितीकडे अधिकृतपणे 
पैसे जमा करून देणगी दर्शन घेतले. त्यातून तुळजाभवानी 
मंदिर संस्थानला एक कोटी ९३ लाख ६६ हजार ४६२ रूपये 
रोख स्वरूपात प्राप्त झाले आहेत. या व्यतिरिक्त तुळजाभवानी 

देवीच्या दर्शनासाठी आलेल्या भाविकांनी मोठ्या श्रध्देने 
दानपेटीमध्ये तब्बल दीड कोटींहून अधिक रूपयांची रोकड 
मोठ्या भक्तीभावाने अर्पण केली आहे. मागील नऊ दिवसांच्या 
कालावधीत तुळजाभवानी मंदिरातील दानपेटीमध्ये एक कोटी 
५७ लाख ४२ हजार ७३० रूपये जमा झाले असल्याची 
अधिकृत नोंद आहे. 

या व्यतिरिक्त वेगवेगळे कुलाचार आणि धार्मिक विधीपोटी 
मंदिर प्रशासन कार्यालयात पावती फाडून रोख रक्कम जमा 
करणाऱ्या भाविकांची संख्याही मोठी आहे. वेगवेगळ्या धार्मिक 
विधीपोटी १५ ते २४ ऑक्टोबर दरम्यान २२ लाख ३९ हजार 
५७७ रूपये इतका महसूल तुळजाभवानी मंदिर समितीला प्राप्त 
झाला आहे. देणगी दर्शन, दानपेटी आणि इतर माध्यमातून 
मिळालेली ही सर्व रक्कम तीन कोटी ७३ लाख ४८ हजार ६७९ 
रूपये एवढी आहे. तुळजाभवानी देवीच्या दर्शनाने समाधानी 
झालेला भक्तवर्गाने मोठ्या श्रध्देने देवीचरणी वेगवेगळ्या 
मौल्यवान दागदागिन्यांच्या रूपाने आपला भक्तीभाव 
अर्पण केला. त्यामुळे तुळजाभवानी चरणी दरवर्षी वाहिक 
दागदागिन्यांची एकूण संख्या लक्षवेधी आहे. यंदाच्या नवरात्र 
उत्सवात तुळजाभवानी चरणी ७३६ ग्रॅम सोने आणि ११ किलो 
९५४ ग्रॅम चांदी अर्पण करण्यात आली असल्याची माहिती 
तुळजाभवानी मंदिर समितीचे प्रशासकीय अधिकारी सिध्देश्वर 
शिंदे यांनी दिली आहे.

तुळजाभवानीच्या तिजोरीत पावणे चार कोटी
पाऊण किलो सोने अन् बारा किलो चांदीही अर्पण

अज्ञात स्फोटात 
सात जण जखमी

आधुनिक केसरी न्यूज  

कराड : कराडच्या मुजावर कॉलनीत आज बुधवारी (दि. 
२५) सकाळी आठ वाजण्याच्या सुमारास झालेल्या भीषण 
स्फोटाने संपूर्ण परिसर हादरला. घरांची पडझड व भिंती 
कोसळताना, तीन-चार दुचाकी वाहनांचे नुकसानही झाले. 
तर, ७ जण जखमी झालेत. घरगुती गॅस सिलेंडरचा हा 
स्फोट असल्याचा प्राथमिक अंदाज आहे. परंतु, घरगुती 
गॅसचा एवढा भीषण स्फोट होत नसल्याने लोकांमधून 
तर्कवितर्क लढवले जात आहेत. घटनास्थळावरून 
मिळालेल्या माहितीनुसार, शरीफ मुबारक मुल्ला (३६), 
सुलताना शरीफ मुल्ला (३२), जोया शरीफ मुल्ला 
(१०), राहत शरीफ मुल्ला (७), यांच्यासह अशोक 
दिनकर पवार (५४), सुनीता अशोक पवार (४५), 
दत्तात्रय बंडू खिलारे (८०) सर्व राहणार शांतिनगर, 
मुजावर कॉलनी, कराड अशी या स्फोटातील जखमींची 
नावे आहेत. जखमींना येथील कृष्णा रूग्णालयात दाखल 
करण्यात आले आहे. भीषण स्फोटाच्या आवाजाने मुजावर 
कॉलनी हादरताना, लोकांची प्रचंड धावपळ उडाली. 
अनेक ठिकाणांहून लोकांनी घटनास्थळी एकच धाव 
घेतल्याने एकच गर्दी झाली होती. तर, पोलीसही तातडीने 
दाखल होत या स्फोटाची त्यांनी गांभीर्याने दखल घेतली 
आहे. अपर पोलीस अधीक्षक आंचल दलाल, पोलीस 
उपाधीक्षक अमोल ठाकूर यांनीही घटनास्थळी पाहणी 
करून, तपासकामी सूचना दिल्या आहेत.

संपादकीय
गुरुवार, २६ ऑक्टोबर २०२३ ४

अमेरिकेत डंका
आधुनिक केसरी 

अमेरिकेचे अध्यक्ष जो बायडेन यांनी मंगळवारी व्हाईट 
हाऊसमध्ये दोन भारतीय-अमेरिकन शास्त्रज्ञांचा 
सत्कार केला. नॅशनल मेडल फॉर टके्नोलॉजी अँड 
इनोव्हेशन या पुरस्काराने या दोन्ही शास्त्रज्ञांचा 
सन्मान करण्यात आला आहे. अशोक गाडगीळ 
आणि सुब्रा सुरेश अशी या दोन्ही शास्त्रज्ञांची नावं 
आहेत. लोकांचे जीव वाचवणाऱ्या वैद्यकीय उपचार 
पद्धतींना अधिक सक्षम करू शकतील असे शोध 
लावणे, विविध आजारांशी लढण्यास मदत करणे 
आणि अन्न सुरक्षा सुधारण्यासह वेगवेगळ्या संशोधन 
कार्यात महत्त्वाचं योगदान दिल्याबद्दल या दोन 
भारतीय वंशाच्या शास्त्रज्ञांचा सत्कार करण्यात 
आला आहे. अशोक गाडगीळ हे अमेरिकेच्या लॉरेन्स 
बर्क ली नॅशनल लॅबोरेटरीत वैज्ञानिक म्हणून काम 
करत आहेत. तसेच ते कॅलिफोर्निया विद्यापीठात 
प्राध्यापक म्हणून काम करत आहेत. गाडगीळ यांनी 
त्यांचं उच्च शिक्षण आयआयटी कानपूर आणि 
बर्क ली विद्यापीठातून पूर्ण केले आहे. तर सुब्रा सुरेश 
हे मुळचे मुंबईकर आहेत. ते सध्या कार्नेजी मेलन 
विद्यापीठाचे अध्यक्ष म्हणून काम पाहत आहेत. सुरेश 
हे अमेरिकेच्या राष्ट् रीय विज्ञान संस्थेचे संचालकही 
आहेत. यापूर्वी ते मॅसॅच्युसेट्स इन्स्टिट्युट ऑफ 
टके्नोलॉजीच्या अभियांत्रिकी विभागाचे कुलगरुू 
होते. गाडगीळ आणि सुरेश यांचा गौरव करताना 
व्हाईट हाऊसने म्हटले आहे की, आज अमेरिकेचे 
अध्यक्ष जो बायडेन अनेक शास्त्रज्ञांना नॅशनल मेडल 
ऑफ सायन्स आणि नॅशनल मेडल फॉर टके्नोलॉजी 
अँड इनोव्हेशनने सन्मानित करत आहेत. आपल्या 
देशाच्या कल्याणासाठी आणि विकासासाठी ज्यांनी 
नवे तंत्रज्ञान शोधले आहे, नवे शोध लावले त्यांचा 
विज्ञान क्षेत्रातल्या देशातील सर्वोच्च पुरस्काराने 
गौरव करत आहोत. १९५९ पासून या पुरस्काराची 
सुरुवात करण्यात आली होती. व्हाईट हाऊसने 
यासंबंधी एक निवेदन जारी केलं आहे. या निवदेनात 
म्हटले आहे की, जीवशास्त्र, संगणक विज्ञान, 
शैक्षणिक विज्ञान, अभियांत्रिकी, भूगर्भशास्त्र, गणित, 
भौतिकशास्त्र, सामाजिक, व्यावहारिक आणि आर्थिक 
विज्ञानाच्या क्षेत्रातील योगदानाबद्दल हा पुरस्कार 
दिला जातो. या क्षेत्रांमध्ये भरीव कामगिरी करणारे 
शास्त्रज्ञ हे अमेरिकेच्या अध्यक्षांच्या हस्ते विशेष 
सन्मानास पात्र आहेत.

आधुनिक केसरी 

माताभगिनी व लेकीबाळींवर होणाऱ्या कौटुबंिक छळास प्रतिबंध करण्यासाठी कें द्र शासनाने कायदा लाग ूकेला. कौटुबंिक 
हिसंाचारापासून महिलांचे संरक्षण अधिनियम-२००५ व नियम-२००६ ह ेसंपूर्ण भारतात दि.२६ ऑक्टोबर २००६पासून लाग ूकेले 
आह.े कायद्याची माहिती नसेल तर त्याचा पीडित भगिनी लाभ घेवू शकत नाही. शास्त्र परुाणातही स्त्रीला स्त्रीशक्ती- आदिशक्ती 

म्हणून गौरविण्यात आले आह.े देवी शारदा, नवदरु्गा, एकवीरा, लक्ष्मी आदी सर्व ही स्त्रीशक्तीची रुप ेआहते. प्रापचंिक लोक 
नवरात्रोत्सवात नवरुपांची, दिवाळीत लक्ष्मीची पजूा मोठ्या भक्तिभावाने करतात. भाऊबीजेस बहिणींचा सन्मान-सत्कार करतात. 

मग मात्र कुटुबंातील स्त्रीची दैना व अवहलेना का केली जात?े 

घतेा कायद्याचा आधार: थांबले स्त्री अत्याचार!

     

फिरकीचा जादगूार हरपला 
आधुनिक केसरी 

भारतीय क्रिकेट इतिहासातील एक सर्वोत्तम डावखुरे फिरकी गोलंदाज अशी ज्यांची ओळख आह ेत ेभारताचे माजी कर्णधार, फिरकीचे जादगूार बिशनसिगं बेदी यांचे वृद्धापकाळाने वयाच्या 
७७ व्या वर्षी निधन झाले त्यांच्या निधनाने क्रिकेट विश्वातील एक सर्वोत्तम फिरकी गोलंदाज हरपला आह.े २५ सप्टेंबर १९४६ रोजी पजंाबमधील अमृतसर येथे जन्मलेले बिशन सिगं बेदी यांना 

लहानपणापासूनच क्रिकेटची आवड होती. वयाच्या पधंराव्या वर्षीच बिशन सिगं बेदी यांनी पजंाबच्या रणजी संघात पदार्पण केले. १९६८ पासून त ेदिल्ली संघाकडून रणजी स्पर्धेत खेळू लागले. १९७४ - 
७५ च्या  रणजी हगंामात त्यांनी ६४ विकेट्स घेण्याचा विक्रम केला. 

हा त्यावेळी एका हंगामात 
रणजी स्पर्धेत 

सर्वाधिक 
बळींचा 
विक्रम होता.  
आपल्या 

फिरकीच्या 

बळावर त्यांनी दिल्लीला रणजी चषकही मिळवून 
दिला होता. भारतीय संघात निवड झाल्यावर 
त्यांनी आपल्या फिरकीच्या तालावर अनेक दिग्गज 
फलंदाजांना नाचवले. १९७० च्या दशकात बेदी, 
प्रसन्ना, चंद्रा आणि वेंकट या भारताच्या सुप्रसिद्ध 
फिरकी चौकडीने क्रिकेटवर अक्षरशः राज्य केले. 

हा त्या काळातीलच नव्हे तर भारतीय 
क्रिकेटच्या इतिहासातील सर्वोत्तम 
फिरकी मारा समजला जातो. 
बिशनसिंग बेदी यांची डावखुरी 

गोलंदाजी खेळणे अनेकांना जड जायचे. ते 
चेंडूला भरपूर उंची द्यायचे. वेगातील बदल, टप्पा 

बाक ( लूप ) यांचा खुबीने वापर करून 
बेदी यांनी अनेक सामने गाजवले.  

त्यांनी ६७ कसोटीत २६६ विकेट्स 
घेतल्या. त्यांची सरासरीही २८.७१ 
इतकी चांगली होती. बिशन सिंग 

बेदी यांनी ६० षटकांच्या विश्वचषक सामन्यात 
सर्वोत्तम इकॉनॉमी रेटने गोलंदाजी करण्याचा विक्रम 
केला. त्यांनी १२ षटकात ८ धावा देत केवळ 
०.५० च्या इकॉनॉमी रेटने १ विकेट घेतली होती. 
काउंटी स्पर्धेतही त्यांनी चमकदार कामगिरी केली. 
नोर्थम्पटनशायर संघाकडून खेळताना त्यांनी ३७० 
विकेट्स घेतल्या तर प्रथम श्रेणी क्रिकेटमध्ये तब्बल 
१५६० विकेट्स घेतल्या. बेदी यांनी भारताकडून 
६७ कसोटी सामने खेळले होते. या २६६ कसोटी 
सामन्यांमध्ये बेदी यांनी २६६ बळी मिळवले होते. 
त्याचबरोबर बेदी हे १० वनडे सामनेही खेळले 
होते. या १० वनडे सामन्यांमध्ये बेदी यांनी सात 
बळी मिळवले होते. १९७६ मध्ये पोर्ट ऑफ स्पेन 
येथे मालिकेतील तिसऱ्या कसोटीत बलाढ्य वेस्ट 
इंडिजविरुद्धचा पहिला कसोटी विजय मिळवून महान 
मन्सूर अली खान पतौडी यांनी आपेल नेतृत्व सिद्ध 
केले होते. पण पतौडी यांच्यानंतर बेदी यांच्याकडे 

भारतीय संघाची धुरा सोपवण्यात आली होती. 
भारताचे कर्णधार म्हणून त्यांनी आपली जबाबदारी 
चोख बजावली होती.
भारताचे फिरकी हे प्रमुख अस्त्र आहे हे जगाला 
दाखवून दिले ते बेदी यांनी. बेदी यांनी प्रसन्ना 
आणि चंद्रशेखर यांच्या साथीने जगाला आपल्या 
फिरकीच्या तालावर चांगलेच नाचवले होते. भारतीय 
संघ जेव्हा १९७८ साली पाकिस्तानच्या दौऱ्यावर 
गेला होता तेव्हा त्यांच्याकडे नेतृत्व सोपवण्यात 
आले होते. आपल्या डावखुऱ्या फिरकीच्या जोरावर 
त्यांनी फलंदाजांना आपल्या तालावर नाचवले होते. 
डावखुऱ्या गोलंदाजीची फिरकी गोलंदाजी कशी 
असावी, याचा उत्तम वस्तुपाठ हा बेदी यांनी दाखवून 
दिला होता. त्यामुळेच आंतरराष्ट्रीय स्तरावर त्यांचा 
दबदबा होता.
     इंग्लंड, ऑस्ट्रेलिया आणि पाकिस्तान विरुद्धच्या 
कसोटी मालिकेतील पराभवानंतर सुनील गावसकर 

यांच्या जागी त्यांची कर्णधारपदी निवड करण्यात 
आली. बिशनसिंग बेदी हे निडर आणि स्पषटवक्ते 
होते त्यामुळेच काहीवेळा ते वादातही सापडले. 
१९७५ - ७६ च्या वेस्ट इंडिज दौऱ्यात जमैका 
येथील कसोटीत त्यांनी दोन्ही वेळा भारताचा डाव 
लवकर घोषित केला, वेस्ट इंडिजच्या दहशतवादी 
गोलंदाजीचा निषेध म्हणून! एकदा न्युझीलंड 
दौऱ्यावर भारताचे प्रशिक्षक म्हणून गेले असता, 
आपल्या संघाच्या सुमार कामगिरीने वैतागले 
नि 'साऱ्या भारतीय संघाला हिंद महासागरात 
बुडवले पाहिजे ' असे बोलून गेले! त्यांच्या फिरकी 
गोलंदाजीप्रमाणेच बेदी यांचे रंगीबेरंगी फेटे (पटके) 
ही लक्षवेधी ठरायचे. आपल्या फिरकीच्या जोरावर 
क्रिकेट विश्वातील एक सर्वोत्तम गोलंदाज ठरलेले 
बिशनसिंग बेदी यांच्या निधनाने क्रिकेट विश्वाची 
मोठी हानी झाली आहे. फिरकीचे जादूगार बिशनसिंग 
बेदी यांना भावपूर्ण श्रद्धांजली!

घरी महिलांचा मान-मरातब राखू, तेव्हाच आपले देवी व्रत 
व लक्ष्मी पूजन कार्यसाधक सिद्ध होईल, अन्यथा पालथ्या 
घागरीवर पाणी...   "सर्वमंगल मांगल्ये शिवे सर्वाथ साधिके| 
शरण्य त्र्यंबके गौरी नारायणी नमोस्तुते||"  वास्तविक स्त्री 
ज्या परिवारासोबत वा साथीदारासोबत एकाच छताखाली 
रहात असेल आणि तिचा छळ त्या पुरुष वा परिवाराकडून 
होत असेल तर ती कौटुंबिक हिंसाचार कायद्यान्वये न्याय 
दंडाधिकाऱ्याकडे संरक्षण मागू शकते. थोडक्यात पीडित 
महिला व तिच्या मुलांना निवासाच्या अधिकारासह तिच्या 
सुरक्षितेचा किंवा आर्थिक संरक्षणाचा आदेश न्यायदंडाधिकारी 
देवू शकतात. छळापासून संरक्षण मग ते शारीरिक, लैंगिक, 
आर्थिक, तोंडी किंवा भावनिक अत्याचार असोत, महिलांना 
त्याविरुद्ध न्याय मागता येतो. शारीरिक छळ म्हणजे काय? 
तर मारहाण, थोबाडीत हाणणे, तडाखा देणे, चावणे, 
लाथ मारणे, गुद्दे मारणे, ढकलणे, लोटणे, जोराचा धक्का 
मारणे, इतर कोणत्याही पध्दतीने शारीरिक दुखापत किंवा 
वेदना देणे. अशा बाबींचा शारीरिक छळात समावेश होतो. 
भगिनींना यातून मोलाचा हा सल्ला- पडला पदर खांदा तुझा 
दिसतो ग! कमरेला कमरपट्टा कसतो ग बाई कसतो!! तुझ्या 
तरुणपणाला ग धार! मार भिवईंची काळी कट्यार!! घाव 
वर्मावरी असा बसतो!!!"
      तोंडी व भावनिक अत्याचार जसे की अपमान करणे, 
वाईट नावाने बोलावणे, चारित्र्याबद्दल संशय घेणे, मुलगा 
झाला नाही म्हणून अपमानास्पद वागणूक देणे, हुंडा आणला 
नाही म्हणून अतोनात शिव्याश्राप देणे. महिलेला वा तिच्या 
ताब्यात असलेल्या अपत्यास शाळेत, महाविद्यालयात किंवा 
इतर शैक्षणिक संस्थांमध्ये जाण्यास मज्जाव करणे, नोकरी 
स्वीकारण्यास व करण्यास मज्जाव करणे, अपत्यासह स्त्रीला 
घरातून बाहेर जाण्यास अटकाव करणे, नेहमीच्या कामासाठी 
कोणत्याही व्यक्तीबरोबर भेटण्यास मज्जाव करणे, तिला 
विवाह करावयाचा नसल्यास विवाह करण्यास बाध्य करणे, 
तिच्या पसंतीच्या व्यक्तीसोबत लग्न करण्यास मज्जाव 
करणे, त्याच्या अथवा त्यांच्या पसंतीच्या व्यक्तीबरोबर 
विवाह करण्यास जबरदस्ती करणे, आत्महत्येची धमकी देणे, 
इतर कोणतेही भावनात्मक किंवा तोंडी अपशब्द वापरणे या 
गोष्टींचा समोवश होतो. लैंगिक अत्याचारामध्ये बलात्कार, 
अश्लिल फोटो काढणे, बिभत्स कृत्य जबरीने करावयास 
लावणे, समाजात नाचक्की- बदनामी होईल, असे अश्लील 
चाळे करणे किंवा अनैसर्गिक अश्लिल कृत्य करणे याबाबींचा 
समावेश होतो. ती लावण्याची खाण, तिचे आकर्षक पण 
कोमल रुप वाटत असले तरी प्रसंगी ती ज्वाला, दुर्गा, 
महाकालीचे रौद्र रुप घेऊ शकते किंवा कायद्याने लढून जिंकू 
शकते- "रूप माझं चंद्राचं पहा लाख मोलाचं। चंद्राची कोर 
मी तारांगणी।। लुकलुकत्या तार्‍यांत डुलते तोर्‍यात। शोभते 
शुक्राची मी चांदणी रे।।"
      कौटुंबिक हिंसाचार म्हणजे शारीरिक, शाब्दिक, 

लैंगिक, मानसिक किंवा आर्थिक छळ, हुंडा किंवा मालमत्ता 
घेण्यासाठी महिलेला अपमानित करणे, तिला शिवीगाळ 
करणे, विशेषत: अपत्य प्राप्ती न झाल्याच्या सबबीखाली 
तिला हिणवणे, धमकावणे, त्रास देणे, दुखापत करणे, 
जखमी करणे किंवा पीडितेचा जीव धोक्यात आणण्यास भाग 
पाडणे.  तसेच तिच्या कोणत्याही नातेवाईकाकडे हुंड्याची 
मागणी करणे. या सर्व गोष्टींचा दुष्परिणाम पीडित व्यक्ती 
अथवा तिच्या नातेवाईकांवर होणे तसेच आर्थिक छळ 
करणे. म्हणजे महिलेचे स्वत:चे उत्पन्न, स्त्रीधन, मालमत्ता, 
इतर आर्थिक व्यवहार किंवा तिच्या हक्काच्या कोणत्याही 
मालमत्तेपासून तिला वंचित करणे आणि घराबाहेर काढणे 

या सर्व बाबींना कौटुंबिक हिंसाचार म्हटले जाते. त्याचप्रमाणे 
आर्थिक अत्याचारात हुंड्याची मागणी करणे, तिला मुलांच्या 
पालन-पोषणासाठी पैसे न देणे, तिच्या मुलांना अन्न, वस्त्र, 
औषधे आदी न पुरविणे, नोकरीला मज्जाव करणे, नोकरीवर 
जाण्यासाठी आडकाठी निर्माण करणे, नोकरी स्वीकारण्यास 
संमती न देणे, पगार किंवा रोजी-मजूरीतून आलेले पैसे 
काढून घेणे, तिला तिचा पगार, रोजगार वापरण्यास परवानगी 
न देणे, राहत्या घरातून हाकलून देणे, घराचा कोणताही भाग 
वापरण्यास किंवा घरात जाण्या-येण्यास अडथळा निर्माण 
करणे, घरातील नेहमीचे कपडे, वस्तू वापरण्यापासून रोखणे, 
भाड्याच्या घराचे भाडे न देणे या बाबींचा समावेश होतो. 
तिला तिच्या हक्कांपासून परावृत्त करता कामा नये, तिचा 
आदर करणेच योग्य-
     "यादेवी सर्वेभूतेषू मातृरूपेण संस्थितः| नमस्तस्यै 
नमस्तस्यै नमस्तस्यै नमो नमः||"
      काय आहे कौटुंबिक हिंसाचारास प्रतिबंध घालणारा 
कायदा? स्त्रीचा जन्मच मुळी अत्याचार सोसण्यासाठी 
झाला, अशी समाजमनाची धारणा आहे. या धारणेला गरीब, 
श्रीमंत, जात, धर्म, पंथ, शिक्षित, अशिक्षित, ग्रामीण, शहरी, 
नोकरदार, बेरोजगार असा कुठलाही अपवाद नाही. स्त्री-पुरुष 
समानता ही केवळ आपण आधुनिक विचारसरणीचे आहोत, 

हे दाखविण्यापुरतीच सीमित आहे. वास्तव तर नेमके याच्या 
उलट आहे. भारतीय संविधानाच्या कलम १४ अनुसार 
भेदभावापासून मुक्ती, कलम १५ अन्वये स्त्री-पुरुष समानता 
आणि कलम २१प्रमाणे जीवित व स्वातंत्र्याचे संरक्षण 
करण्याचा हक्क महिलांनाही दिला आहे. तरीही बहुसंख्य 
भगिनी कौटुंबिक हिंसाचारास बळी पडत अाहेत. त्यांची 
प्रतिष्ठा सांभाळली जात नाही. समाजसुधारक, स्त्रीउद्धारक 
आणि विचारवंतही आजवर समाजाचे पूर्ण मानसिक परिवर्तन 
करू शकलेले नाहीत. समाजात सुधारणा करण्यासाठी केवळ 
प्रबोधने पुरेसे नाहीत. शिक्षा किंवा दंडशक्तीही तितकीच 
महत्वाची आहे, म्हणून कौटुंबिक हिंसचारास प्रतिबंध करणारा 
हा कायदा केंद्र सरकारने केला. कारण- 
   "यत्र नार्येस्तु पूजंतै, रमतै तत्र देवतः!!"
      या कायद्याद्वारे पीडित महिलेला न्याय, संरक्षण 
मिळू शकते. या कायद्याच्या आधारे पीडित महिला ही 
तिच्या अथवा तिच्या मुलांविरुद्ध होणारे अत्याचार थांबवू 
शकते. स्त्रीधन, दागदागिने, कपडे इत्यादींवर ताबा मिळवू 
शकते. संयुक्त खाते अथवा लॉकर हे हिंसा करणाऱ्या 
पुरुषाला वापरण्यास प्रतिबंध करू शकते. स्त्री ज्या घरात 
राहत असते, ते घर सोडावे लागणार नाही. अत्याचारी 
पुरुषास ती राहात असलेले घर विकण्यास प्रतिबंध होऊ 
शकतो. वैद्यकीय उपचाराचा खर्च मागू शकतो. भावनिक 
व शारीरिक हिंसाचाराबद्दल नुकसान भरपाई स्त्रीला मागता 
येते. त्याचप्रमाणे पीडितेला मोफत कायदेविषयक केंद्राद्वारे 
सल्ला, सेवा पुरविणाऱ्या संस्था, वैद्यकीय सुविधा, निवासगृह 
आदींमार्फत आवश्यक त्या सेवा सुविधा प्राप्त करुन घेता 
येतात. भारतीय दंड संहिता ४९८-अ कलमाखाली पोलिसात 
तक्रार दाखल करता येते. तद्वतच भारतीय दंडसहितेच्या 
कलम १२५अंतर्गत मिळणाऱ्या पोटगी व्यतिरिक्त अतिरिक्त 
पोटगी ही स्वत:साठी व स्वत:च्या अपत्यासाठी मागता येते. 
या कायद्यांतर्गत कौटुंबिक हिंसाचाराने पीडित पत्नी, सासू, 
बहिण, मुलगी, अविवाहित स्त्री, आई, विधवा इत्यादी 
म्हणजे लग्न, रक्ताचे नाते, लग्न सदृश्य संबंध- लिव्ह 
इन रिलेशनशीप, दत्तकविधी अशा कारणाने नाते संबंध 
असणाऱ्या व कुठल्याही जाती धर्माच्या स्त्रिया तसेच 
त्यांची अठरा वर्षाखालील मुले दाद मागू शकतात. या 
कायद्यांतर्गत छळ होत असलेली किंवा झालेली स्त्री सरंक्षण 
अधिकाऱ्याला, सेवा पुरविणाऱ्या संस्थांना, तसेच पोलीस 
स्टेशन किंवा दंडाधिकाऱ्याकडे तोंडी किंवा लेखी तक्रार 
करू शकते, हे लक्षात घ्यावे व सजग व्हावे. योगायोगाने 
याच दिवशी भाऊबीज आली आहे. फक्त सण उत्सवापूरता 
स्त्रीसन्मान न राखता तो सदोदित अंगवळणी पाडला पाहिजे-
     "नवलाख दिवे हे निळ्या आभाळी, वसुंधरा अशी चंद्रा 
ओवाळी। नक्षत्रांचा सर येई भूमीवर, पसरी पदर भेट घ्याया।। 
चंद्र वसुधेला सखा रे भेटला, पाठीशी राहु दे छाया रे। वेड्या 
बहिणीची रे वेडी माया।।"

9665544629

Indian, Continental,  
Italian, Chinese, Chat, 

Pavbhaji, Shakes, Desserts

AURANGABAD

GHAI TOWER, BESIDE RAJ 
CLOTH, CANNAUGHT GARDEN, 

CHHATRAPATI SAMBHAJINAGAR

MULTI-CUISINE FAMILY RESTRO

खळबळजनक खळबळजनक 
कॉम्प्युटर, लॅपब्टॉप, 
प्रिंटर, सीसीटीव्ही 

Sales & Services

9420405928

Business Katta Business Katta महाराष्ट्रमहाराष्ट्र

नवीन कॉम्प्युटर

दोन कॅमेरा सेटअप चार कॅमेरा सेटअप

जुने कॉम्प्युटर जुने लॅपटॉप9900/-

7900/- 9900/-

5900/- 6900/-

Generator, Lighting, Mandap, 
Open Mandap, DJ Sound, Stage, 

Chairs & Garden Decorate

DARZI BAZAR, CANTONMENT, 
CHHATRAPATI SAMBHAJINAGAR

Baiju Anna

Abhijeet Shukla
86239043128623904312

97658262529765826252  

मंडप डेकोरेटर्स
ितरुपती 

आधुनिक केसरी न्यूज  

चंद्रपूर : क्रांतिकारी शहीदवीर बाबुराव पुल्लेश्वर 
शेडमाके ऐतिहासीक वारसा लाभलेल्या 
चंद्रपूर जिल्ह्याचे वैभव असून त्यांचे हौतात्म्य 
व राष्ट्रसमर्पित कर्तृत्व युवकांसाठी सदैव 
प्रेरणादायी राहील अशा गौरवपूर्ण शब्दात 
राष्ट्रीय मागासवर्गीय आयोगाचे अध्यक्ष तथा पूर्व 
केंद्रीय गृह राज्यमंत्री हंसराज अहीर यांनी शहीद 
दिनानिमित्त आयोजित श्रध्दांजली कार्यक्रमात 
शेडमाके यांच्या स्मृतीस आदरांजली वाहीली.
जिल्हा कारागृहातील पवित्र शहीदस्थळी शहीद 

दिनाचे औचित्य साधून दि. 21 ऑक्टोंबर रोजी 
आयोजित श्रध्दांजली कार्यक्रमात उपस्थित 
आदिवासी बांधव व अन्य नागरीकांना संबोधित 
करतांना ते बोलत होते. या प्रसंगी माजी 
उपमहापौर अनिल फुलझेले, बाबुराव शेडमाके 
समितीचे पदाधिकारी गुलाब मसराम, श्याम 
गेडाम, विठ्ठल कुमरे, गणेश गेडाम, बाबुराव 
जुमनाके, प्रमोद बोरीकर, किष्णा मसराम, 
साईराम मडावी, कमलेश आत्राम, रवी मेश्राम, 
अजय सोयाम, माजी नगरसेविका ज्योती गेडाम, 
आदींची प्रमुख उपस्थिती होती. हंसराज अहीर 
म्हणाले की, शहीद बाबुरावजींची थोरवी महान 

स्वातंत्र्य योध्दयाची असल्याने त्यांच्या स्मरणार्थ 
केंद्रसरकारच्या सहकार्यातून टपाल तिकीट 
काढून त्यांच्या कार्यकर्तृत्वाला उजाळा देण्याचा 
अल्पसा प्रयत्न करू शकलो याचा विशेष आनंद 
आहे. तमाम लोकांसाठी ते आदर्श आहेत. 
जिल्ह्याच्या सुपूत्राने ब्रिटीशांविरूध्द कांतीची 
ज्वाला पेटवून हौतात्म्य पत्करले हे देशातील 
युवकांसाठी आदर्श व सदैव प्रेरणा देणारा 
ठेवा आहे. अहीर पुढे म्हणाले की, आदिवासी 
समाज नेहमीच देशभक्तीने प्रेरीत राहील्याने 
देशाच्या स्वातंत्र्य लढ्यात भगवान बिरसा मुंडा, 
राणी दुर्गावती व अन्य ज्ञात अज्ञात नरवीरांच्या 

शौर्याच्या, हौतात्म्याच्या गाथा सुवर्णक्षरात 
कोरल्या गेल्या आहेत. मा. प्रधानमंत्री नरेंद्र मोदी 
आतंकवाद्यांशी लढत आहेत. त्यामुळे अशा 
शहीदवीरांच्या शौर्याच्या इतिहासातून प्रेरणा घेवून 
देशाच्या रक्षणाकरीता राष्ट्रसमर्पित युवकांची 
देशाला गरज पडणार आहे. प्रधानमंत्री मोदीजी 
शहादत्व लाभलेल्या आदिवासींची माहिती जतन 
करण्याचे कार्य करीत आहेत. त्यांचे स्मारक 
उभे करण्याची त्यांची भूमिका असल्याचे अहीर 
यांनी याप्रसंगी सांगीतले. या कार्यक्रमास चंद्रपूर, 
गडचिरोली जिल्ह्यातील आदिवासी बांधव 
बहुसंख्येनी उपस्थित होते.

शहीदवीर बाबुराव शेडमाके चंद्रपूरचे वैभव
हंसराज अहीर : युवकांसाठी प्रेरणादायी असे कर्तृत्व

आधुनिक केसरी न्यूज  

धुळे : आमदार स्थानिक विकास निधी अंतर्गत धुळे महानगरपालिका क्षेत्रात प्रभाग क्रमांक 
१ मध्ये माजी सैनिक कॉलनी सैनिक येथे सुमारे 25 लक्ष खर्चातून रस्ते कॉंक्रिटीकरण करणे 
या कामाचा शुभारंभ आ. फारुख शाह यांच्या शुभहस्ते करण्यात आला. यावेळी  शुभारंभ 
कार्यक्रमाचे आयोजन  जेष्ठ माजी पत्रकार महेश घुगे यांच्या अध्यक्षतेखाली करण्यात आले 
होते.तर प्रमुख पाहुणे म्हणून डॉक्टर दीपश्री नाईक डॉक्टर गिंदोडिया गनी डॉलर कैसर अहमद  
यांची उपस्थिती होती. यावेळी देविदास कुलकर्णी, एडवोकेट निलेश कुलकर्णी, जिजाबराव 
पवार, पंडित वानखेडे, चिंतामण पाटील, रविकांत खंडारे, सुनील पाटील, भारत मराठी, प्रवीण 
पाटील, नरेश पाटील आदी उपस्थित.

आ.फारुख शाह यांच्या हस्ते रस्ता 
काँक्रीटीकरण कामाचा शुभारंभ

आधुनिक केसरी न्यूज  

जामनेर : तालुक्यातील पहूर येथे भारतीय राज्यघटना 
आपल्यासाठी सर्वश्रेष्ठ असून  लोकशाही व्यवस्थेत 
कायद्याचे पालन करणे आपले कर्तव्य आहे. सुजाण 
नागरिक घडविण्यासाठी शालेय वयातच  विद्यार्थ्यांच्या 
मनावर कायद्याचा संस्कार रुजणे महत्त्वाचे असल्याचे 
प्रतिपादन जामनेर येथील दिवाणी व फौजदारी 
न्यायालयाचे न्यायाधीश न्यायमुर्ती चामले यांनी केले. 
पहूर ग्रुप एज्युकेशन सोसायटी संचलित हायस्कूल आणि 
कनिष्ठ महाविद्यालयात तालुका विधी सेवा समिती व 
तालुका वकील संघ जामनेर यांच्या संयुक्त विद्यमाने 
आयोजित कायदेविषयक मार्गदर्शन शिबिरात ते अध्यक्ष 
स्थानावरून बोलत होते. प्रारंभी विद्यार्थिनींनी ईशस्तवन 
व स्वागतगीत सादर करून उपस्थितांची मने जिंकली.  
याप्रसंगी शाळेतर्फे मान्यवरांचे औक्षण करण्यात आले. 
विद्यार्थींनींच्या लेझीम नृत्याने मान्यवर भारावून गेले. 
शारदा देवीच्या प्रतिमेचे पूजन करून शिबिराचे उद्घाटन 
करण्यात आले. प्रास्ताविक पहूर ग्रुप एज्युकेशन 
सोसायटीचे संचालक अॅड. एस. आर. पाटील यांनी 
केले. या प्रसंगी पहूर पोलीस ठाण्याचे पोलीस निरीक्षक 
सचिन सानप, वकील संघाचे अध्यक्ष अॅड. चौधरी, अॅड. 
पारळकर, अॅड. मोरे, अॅड. सचिन पाटील, अॅड. अतुल 
साळवे, व्हा. चेअरमन साहेबराव पाटील , संचालक 
राजधर पांढरे, रामेश्वर पाटील , अॅड. किशोर राजपूत , 
रविंद्र बावीस्कर, शेख सलीम , वरीष्ठ लिपीक किशोर 
पाटील, पत्रकार संघाचे प्राविण कुमावत, जयंत जोशी, 
शंकर भामेरे आदींची उपस्थिती होती. सुत्रसंचालन 
मराठी विभाग प्रमुख  विजय बोरसे यांनी केले. आभार 
मुख्याध्यापक एस. व्ही. पाटील यांनी मानले.  

विद्यार्थी दशेतच 
कायद्याचा संस्कार रुजणे 
गरजेचे : न्यायमूर्ती चामले 

गाठोडं...भावनांचं
आधुनिक केसरी 

१५ सप्टेंबर २०११ रोजी मी तिरुपती बालाजी ला दर्शनाला जाताना  कर्णूलच्या समोर असतांना बाबांच्या निधनाची दःुखद घटना घडली होती.   आदल्या रात्री,मी मेहकर वरून माझ्या गाडीने तिरुपती ला निघण्यापूर्वी बाबांना 
थोडे अस्वस्थ वाटल्याने त्यांना डॉ अनिलकुमार गायकवाड यांच्या हॉस्पिटलमध्ये आणले,तब्येत व्यवस्थित असल्याचे सांगून त्यांच्यावर उपचार करून काहीच काळजी नाही,तमु्ही तिरुपती जाऊ शकता असे डॉक्टरांनी 

सांगितल्यामुळे मी तिरुपतीला जात होतो.

    

आपला विलास तिरुपती गेला, तुमच्यासाठी प्रसाद 
घेऊन येणार आहे,असे आई बाबांना सांगत होती. 
आणि बाबा घरातील बालाजीच्या फोटोकडे बघत 
हात जोडत होते. अन सकाळी 4 च्या सुमारास 
झोपेतच बाबांची प्राणज्योत मावळली. 
  तिरुपती ला आता पुन्हा कधी जायचे नाही म्हणून 
दुःख व्यक्त करायचो.  ते अर्थात बाबा देखील 
तुझ्या पाठोपाठ तिरुपती ला गेले.तू तिरुपती ला 
गेलेला असताना ते (बाबा) बालाजीच्या फोटो कडे 
बघून सतत दर्शन घेत होते, असे आईने मला ३,४ 

दिवसानंतर सांगितले. 
थोडक्यात तुझा बाप आता 
तिरुपती येथेच विसावला आहे, 
तुला बापाची भेट घ्यायची असे 
वाटले तर ते तुला तिरुपती येथेच 
असतील अशी आईची धारणा 
झालेली होती. 
   बाबांच्या निधनानंतर  आई 
दुःखातून सावरल्यानंतर काही 
वर्षांनी मी आईला तिरुपती ला 
चालण्याचा आग्रह केला.आई 
सोबत बहिणीचे देखील तिरुपती 
घडवून आणावे म्हणून बहीण 
आणि दाजी या दोघांना देखील 
तिरुपती न्यायचे ठरवले.रेल्वे चे 
ए सी चे तिकीट ही बुक केले. 
सोबत मेहकरच्या न्यायालयात 
सहा. अधीक्षक असणारे शिंदे 

साहेब व ताई देखील सोबत होते. 
शिंदे ताईना मी बहीण तर आई मुलगी मानायची. 
या संपूर्ण प्रवासात आई जवळ एक थैली होती.शिंदे 
साहेब ती थैली सतत बघण्याचा प्रयत्न करायचे व 
या गाठूड्यात काय आहे म्हणून आईला विचारायचे. 
काही केल्या आई त्या थैली ला हात लावू देत 
नव्हती आणि कुणाला दाखवत देखील नव्हती.
शिंदे साहेब जिद्दीला पेटल्या सारखे आईची गम्मत 
करायचे. पण आई ती थैली काही केल्या दाखवत 
नव्हती आणि कुठे सोडूनही जात नव्हती. 

त्यामुळे शिंदे साहेबांची उत्सुकता अधिक शिगेला 
पोहचली होती. सोबत माझी मोठी बहीण,भाऊजी 
होते,ते जवाई आणि शिंदे साहेब देखील जवाई.
दोन दोन जवाई सोबत असल्याने ती यावर काही 
बोलली जरी नसली तरीही तिला ती गम्मत रूचत 
नव्हती आणि कुठल्याही परिस्थितीतल  तिला ती 
थैली कुणाला दाखवायची नव्हती हे स्पष्टच झालेले 
होते. खरं म्हणजे बाबांचा व्यासंग दांडगा,दूरपर्यंत 
चा जनसंपर्क. कितीही मोठे शहर असो.त्यांच्या 
परिचयाचे तिथे कुणी ना कुणी असायचेच.त्याचा 
पत्ता, त्याच्या बाबतची माहिती त्यांना असायची.

मुंबई ला बेस्ट ची कोणत्या क्रमांकाची बस कुठे 
जात हे त्यांना तोंडपाठ. मुंबई अंगवळणातली. 
पुणे, कोल्हापूर ,नागपूर अशा मोठ्या शहरातील 
कार्यालयापासून मित्रांची घरे त्यांना माहिती.
त्याकाळात विमान, रेल्वे प्रवास त्यांचा नेहमीचा 
असायचा. 
 परंतु मला एकदा तिरुपती ला घेऊन चल 
असे ते जेव्हा म्हणाले,त्यावेळी त्यांनी तिरुपती 
बघितलेले नसावे याची मला कल्पना नव्हती. 
आणि लवकरच तिरुपतीला आई बाबाला न्यायचं 
असा मनाशी ठरवले खरे, पण दोनच महिन्यांनी 

बाबा ला अर्धांगवायू चा झटका आला आणि बाबा 
अंथरुणावर खिळून बसले. बाबांचे तिरुपती होऊ 
शकले नाही आणि आई त्यांच्या सेवेत गुंतून पडली. 
पुन्हा आईच्या बाबतीत असे काही होऊ नये,ती 
चालती फिरती असताना तिला तिरुपती न्यायचे 
असे ठरवून तिच्या मागे तगादा लावून तिला, 
बहिणीला व जवाई यांना सोबत घेऊन तिरुपती 
गेलो होतो. याच  तिरुपती प्रवासात असतांना 
आईने आपली ती एक थैली सोबत घेतलेली होती. 
आम्ही जेव्हा पाताळ गंगेवर पोहचलो.तेव्हा आईने 
ती थैली हातात घेतली. त्या थैली चे दर्शन घेतले 
आणि आई ढसाढसा रडायला लागली. आम्हाला 
कुणालाही काही कळेना..आई का रडते आहे याचं 
उत्तर गवसेना. आई ने आपल्या हातातली थैली 
शिंदे साहेबांसमोर धरली आणि हे बघा...तुम्हाला 
काय वाटलं होतं. त्यात का पैसे किंवा सोने आहे 
का..? असे म्हणून ती त्या थैलीतील एक एक वस्तू 
दाखवत होती. त्या थैलीत होती बाबांच्या दातांची 
कवळी, बाबांची अंडरपॅन्ट आणि  बाबांचा चेष्मां. 
पतीच्या निधनानंतरही कैक वर्ष त्या वस्तू जीवापाड 
जपून ठेवत आपला नवरा जिथं गेला आहे त्या 
तिरुपती येथेच त्यांच्याच हवाली करतांना तिथे 
देखील आपल्या जोडीदारासाठी ढसाढसा  रडणारी 
आणि आपल्या जोडीदारावर निस्सीम प्रेम करणाऱ्या 
आईचे बाबांवरील अतूट प्रेम पाहून आपल्या 
डोळ्यावरील चेष्मां बाजुला काढून आमच्या 
सर्वांसोबतच शिंदे साहेबांनी देखील आपल्या अश्रूंना 
वाट मोकळी करून दिली होती.

सिद्धेश्वर राना पवार    
संपर्क  क्र. :  9422880080

पाणी हेच जीवन...
आधुनिक केसरी 

मानवाला जीवन जगण्यासाठी ज्याप्रमाणे अन्नाची गरज आहे. 
त्याप्रमाणेच मानवाला जीवन जगण्यासाठी पाण्याची सुध्दा तेवढीच 

गरज आहे. एकवेळ माणसाला 
अन्न नसेल तर चालेल पण पाणी हे 
पाहिजेच कारण पाण्याशिवाय एक 
क्षण सुद्धा आपण राहू शकत नाही. 
सांगायचा मूद्दा काय तर पाणी हे 
मानवाला निसर्गाने दिलेली अनमोल 
देणगी आहे.मानवी जीवनात पाण्याला 
खूप महत्त्व आहे. आपणही त्याचा 
वापर काटकसरीने केला पाहिजे.
लागेल तेवढेच पाणी घेतले पाहिजे. 
प्रत्येक घरातील प्रत्येक सदस्याला 

पाण्याचे महत्त्व समजले पाहिजे. नसेल तर जाणकारांनी पटवून 
दिले पाहिजे. कारण सध्या महाराष्ट्रात पाण्याची टंचाई निर्माण 

झाली आहे. लोक पाण्याच्या शोधात वनवन भटकत आहेत. गुरे, 
ढोरे पाण्यावाचून तडफडत आहेत.पशू पक्षांची तर पाण्यासाठी 
तारांबळ उठत आहे. मराठवाडा सध्या दुष्काळात आहे. पाऊस 
पाणी नसल्याने तो कोरडाठाक पडला आहे. हातात आलेले पिक 
पाण्यावाचून करपून गेले आहे.यंदा शेतकरी दादांच्या हाताला 
काहीच लागले नाही. शेतकरी वर्गाचे प्रचंड हाल हाल उठले 
आहेत. यंदा शासनाने दुष्काळ जाहीर करुन शेतकरी दादांना 
काहीतरी अर्थिक मदत केली पाहिजे. तरच त्यांची दिवाळी यंदा 
आनंदात गोड साजरी होईल. उन्हाळा तर आणखी लांबच राहीला 
आहे. त्या आदीच पाण्याची भीषण टंचाई निर्माण झाली आहे आणि 
जणतेसमोर पाण्याची समस्या आवासून उभी ठाकली आहे. म्हणून 
मित्रहो यंदा समस्त जनतेला कळकळीची नम्र विनंती आहे की, 
होता होईल तेवढी पाण्याची बचत करा.पाण्याचा अपव्यय टाळा. 
अंगोळीला पाणी, भांडे घासायला पाणी व बाथरुमला पाणी कमीत 
कमी वापरा आणि सगळ्यात महत्वाची बाब म्हणजे पाणी आडवा 
पाणी जिरवा ही मोहीम प्रत्येकाने राबवा.आजकाल वृक्षतोड खूप 
केली जात आहे. अमाप झाडांची कत्तल करून पावसाला लांब 

लांब पळवून लावू नका. शिवारात जिकडे झाडे आहेत तिकडेच 
पाऊस पडतो. हे अगोदर ओळखा.महाराष्ट्रात सर्वात जास्त 
झाडांची कत्तल केली जात आहे. म्हणून इकडे पाऊस सुध्दा 
कमी प्रमाणात पडत आहे. त्यासाठी प्रत्येकाने शेतात, बांधावर, 
रस्त्याच्या कडेला व मोकळ्या मैदानात झाडे लावून त्यांचे 
संगोपन केले पाहिजे. कारण मानवी जीवनात पाण्याचे महत्व 
खूप आहे. हे समजून घ्या. जेव्हा माणसाला तहान लागते तेव्हा 
पाण्याचे महत्त्व कळते. शेतातील पिक जेव्हा करपून जाते तेव्हा 
पाण्याचे महत्त्व कळते. जेव्हा 2016-17 ला महाराष्ट्रात भीषण 
दुष्काळ पडला होता तेव्हा लातूरसारख्या ठिकाणी रेल्वेने पाणी 
आणावे लागते होते. तो दुष्काळ आठवला की आजही लोकांच्या 
भूवया उंचावतात. तेव्हा आताही हिच परिस्थिती निर्माण होते की 
काय अशी पाल मनात चूकचूकतेय. सध्या ही परिस्थिती जर 
आपल्यावर येऊ नये असे वाटत असेल तर पाण्याचे महत्त्व वेळीच 
जाणा. सर्वांत पहिल्यांदा वृक्षतोड थांबवा. पाण्याचे नियोजन लावा. 
पाणी आडवा पाणी जिरवा ही मोहीम राबवा. कारण पाणी हेच 
जीवन आहे हे ओळखा....

बुद्धभूषण चं. कांबळे
संपर्क  क्र. 7498715661

आधुनिक केसरी 

मागील काही वर्षांत गांजा, चरस, एमडी पावडरसह अन्य नशा आणणाऱ्या औषधांच्या तस्करीमध्ये वाढ झाली आह.े तस्करीची पाळेमुळे केवळ एकाच राज्यापरुती मर्यादित राहत नसून काही वेळेला तस्करीचे 
रॅकेट आंतरराज्यीय त ेआंतरराष्ट् रीय पातळीवर असल्याचे पोलिसांच्या कारवाईतून उघडकीस आले आह.े अनेकदा विदेशी नागरिकही तस्करीमध्ये गुतंल्याचे दिसून येत.े मात्र, सर्वात गभंीर बाब म्हणजे अंमली 

पदार्थांच्या सेवनाने तरुण पिढी उद्ध्वस्त होऊ लागली आह.े

ड्रग्जची पाळेमुळे खोलवर!

युवा वर्ग अंमली पदार्थाच्या व्यसनाधीन 
झाल्यामुळे राज्यात अंमली पदार्थाच्या तस्करी 
आणि विक्रीत मोठी वाढ झाली आहे. सर्वाधिक 
ड्रग्स तस्करी मुंबईत होत असून १६ ऑगस्टपर्यंत 
९९७ प्रकरणात ४६ कोटींचे ड्रग्स जप्त करण्यात 
आले आहे, तर नागपूचा राज्यात दुसरा क्रमांक 
आहे. ही धक्कादायक माहिती राज्य पोलिसांच्या 
संकेतस्थळावरून प्राप्त झाली आहे. सध्या राज्यात 
ड्रग्स आणि अन्य अमली पदार्थांची तस्करी आणि 
विक्री मोठ्या प्रमाणावर वाढली आहे. ड्रग्सचे व्यसन 
पूर्वी उच्चभ्रू लोकांपर्यंत मर्यादित होते. मात्र, आता 
ड्रग्सचा विळखा मोठमोठ्या आयटी कंपन्यांची 
कार्यालये, महाविद्यालीन विद्यार्थ्यांपासून ते शाळकरी 
मुलांपर्यंत पोहचला आहे. ड्रग्समधून होणारी कमाई 
कोट्यवधीमध्ये असल्याने अनेक दलाल यामध्ये 
सक्रिय असतात. मुंबई आणि गोवा हे दोन शहरे 
ड्रग्स तस्करीचे केंद्र आहे. महाराष्ट्रातील सर्वच 
शहरात मुंबईतून ड्रग्स, हिरोईन, एमडी, चरस 
आणि कोकेन पोहचविल्या जाते. पोलिसांचे जाळे 

आणि खबरे कमकुवत असल्यामुळे आजही ड्रग्स 
तस्करी मोठ्या प्रमाणात सुरू आहे. अनेक ड्रग्स 
तस्करांचे राजकीय तर काहींचे पोलीस विभागाशी 
तार जुळलेले आहेत. त्यामुळे कितीही प्रतिबंध केला 
तरीही प्रत्येक शहरात ड्रग्स पोहचत असल्याचे 
सत्य आहे. अलीकडे ललित पाटील आणि त्यांच्या 
कंपनीचे ड्रग्ज प्रकरण समोर आल्याने ड्रग्जचे रॅकेट 
किती खोल पर्यत पसरलेले असल्याचे स्पष्ट झाले 
आहे. ललित पाटील हा पोलिसांच्या हाती लागल्याने 
ड्रग्सप्रकरणातील अनेक बड्या लोकांची नावे बाहेर 
येण्याची शक्यता आहे. दरम्यान, आठवडाभरापूर्वी 
पोलिसांनी ललित पाटीलचा भाऊ भूषण पाटील 
याला अटक केली होती. तसेच त्याला तपासासाठी 
नाशिकला आणण्यात आले होते. नाशिकच्या 
उपनगर परिसरात असलेल्या भूषण पाटील याच्या 
घरी पुणे पोलिसांनी तपास केला. शिंदे गावात 
ज्या ठिकाणी कारवाई करण्यात आली, त्या ड्रग्स 
कारखान्यावर देखील भूषणला तपासासाठी नेण्यात 
आले होते. ही चौकशी पूर्ण करून पुणे पोलिसांचे 

पथक भूषण पाटीलला घेऊन रवाना झाले होते. 
ससून रुग्णालयातून ड्रग्ज प्रकरणातील आरोपी 
ललित पाटील ने  पलायन केल्यानंतर ससून 
रुग्णालयातील कारभार चव्हाट्यावर आला.देशभरात 
या प्रकरणाची चर्चा झाल्यानंतर राज्य सरकारने या 
प्रकरणाच्या चौकशी साठी समिती गठित केली आहे.
परंतु ही समिती हा केवळ चौकशीचा फार्स असून 
या मधून काहीही साध्य होणार नाही.हे अतिशय 
गंभीर प्रकरण असून या मध्ये अनेक बडे मासे गुतले 
आहेत.ससून रुग्णालयातील वरिष्ठ डॉक्टरांच्या 
आशीर्वादाने ललित पाटील अनेक दिवस ससून 
रुग्णालयाचा पाहुंचार घेत होता. या ठिकाणहून तो 
ड्रग्ज रॅकेट चालवत होता. त्यामुळे या प्रकरणात 
दोषी डॉक्टरावर ही चौकशी समिती कारवाई करू 
शकणार नाही. िकंबहुना या डॉक्टरांना वाचवण्याचे 
काम ही समिती करू शकते. त्यामुळे हा प्रकरणाच्या 
चौकशी साठी निवृत्त न्यायाधिशच्या अध्यक्षतेखाली 
करण्याची गरच आहे.



साहित्य-कला-संस्कृ ती
गुरुवार, २६ ऑक्टोबर २०२३ ७

 निरपेक्ष आनंद बहाल करणारे छंद...
आधुनिक केसरी 

    रोजच्या दगदगीतून आणि धकाधकीच्या जीवनातून बाहरे पडून आनंदी जीवन जगायचे असेल तर एका चांगल्या छंदात स्वतःला झोकून  दिले पाहिजे. आपण पहात असतो की मानवी जीवनात सुख कमी आणि 
द:ुख जास्त आह.े  आपण द:ुखाला जितके जास्त कवटाळू तितके त ेवाढत जात.े त्यासाठी द:ुखाचे गाठोडे गुडंाळून ठेवले आणि आवडत्या छंदात स्वतःला गुतंवून घेतले की आनंदाचे क्षण जीवनात नेहमी येत 

राहतील. मात्र आपणांस चांगले छंद जडणे गरजेचे असत.े नाहीतर छंदाच्या नावाखाली वाईट संगत व वाईट सवयी जडू शकतात. कसलेही वाईट छंद व्यक्तीला रसातळाला घेऊन जातात याचे भान ठेवले पाहिजे.

चांगले छंद हे नेमके कोणते छंद हे जाणून घेऊया.
चांगल्या व दर्जेदार पुस्तकांचे वाचन करण्याचा छंद 
जीवनाला कलाटणी देतो. वाचनाचा छंद जडला की 
माणूस नेहमी आनंदी जीवन जगण्याचे तंत्र शोधू 
लागतो. नवनवीन पुस्तके वाचण्याचा प्रयत्न करतो.
पुस्तके वाचता वाचता लेखन करु लागतो. परंतु 
माणूस आज दैनंदिन जीवनात इतका व्यस्त झाला 
आहे की वाचन करायला वेळच नाही.
निकोप दृष्टीकोन बाळगून समाजसेवा करण्याचा 
छंद एक विलक्षण आनंद देऊन जातो. समाजसेवा 
म्हणजे नक्की काय?
तर अडल्या नडल्यांच्या मदतीला धावून जाणे.
लोकहिताची कामे करणे. सामाजिक बांधिलकी 
म्हणून समाजप्रबोधन करणे. शिक्षणाचे, आरोग्याचे 
व स्वच्छतेचे महत्त्व पटवून देणे. वाईट व्यसनांमध्ये 
आकंठ बुडालेल्या लोकांचे मतपरिवर्तन करणे.
बालविवाह होणार नाहीत याची दक्षता घेणे.
समाजातील अनिष्ट रूढी व परंपरांना प्रतिबंध 
घालण्यासाठी उपयुक्त सामाजिक उपक्रम राबवणे.
शहरांत असे समाजकार्य करणाऱ्या अनेक 

सामाजिक संस्था व संघटना कार्यरत आहेत.परंतु 
ग्रामीण भागात अशा सामाजिक संघटनांची नितांत 
आवश्यकता आहे. समाजासाठी व समाजातील 
व्यक्तींच्या भल्यासाठी आठवड्यातील एक दिवस 
राखीव ठेवणारे काही भली माणसे मला ज्ञात आहेत.
त्यांचा नामोल्लेख करणे माझे कर्तव्य समजतो.
नांदेड शहरात राहणारे प्रा.परमेश्वर पौळ हे त्यांच्या 
सेवाभावी संस्थेच्या सभासदांना सोबत घेऊन 
दर रविवारी नांदेड शहरातील घाण, कचरा व 
अस्वच्छता स्वच्छ करतात. वृक्षारोपण व झाडांचे 
संवर्धनही त्यांची संघटना करत असते. औरंगाबाद 
शहरातील राजू गोरगिळे यांच्या सामाजिक संघटनेचे 
सभासद प्रत्येक रविवारी औरंगाबाद शहरातील 
वेगवेगळ्या ठिकाणांना भेटी देऊन तेथे पसरलेली 
घाण व कचरा गोळा करतात, झाडांना पाणी 
घालतात. अहमदपूर शहरातील शिक्षक बालाजी 
तुरेवाले यांचे समाजकार्य आम्हा सगळ्यांना ज्ञात 
आहे. जो कोणी आवाज देईल त्यांच्या मदतीला 
धावून जाणे त्यांचा हा छंद नक्कीच प्रेरणादायी आहे.
   माधवराव केंद्रे हे शिक्षक त्यांचा मे महिन्यांचा 

पगार अनाथ मुलांमुलींच्या शिक्षणासाठी खर्च 
करतात. सेवानिवृत झालेले जेष्ठ शिक्षक गणेशराव 
गुळवे गुरुजी हे अनेक सामाजिक उपक्रमांद्वारे 
समाजप्रबोधन करतात. एकनाथराव पलमटे सर 
विविध सामाजिक उपक्रमातून समाजसेवा करतात.

नुकतेच त्यांनी अहमदपूर शहरात एक आगळावेगळा 
उपक्रम घेतला.निमित्त होते त्यांच्या आई सुमनबाई 
पलमटे यांच्या प्रथम पुण्यस्मरणाचे.या कार्यक्रमात 
सुप्रसिध्द व्याख्याते प्रा.आर.डी.जोगदंड यांच्या 
व्याख्यान ठेवले होते आणि जे दाम्पत्य वृध्द 

आईवडिलांचा व सासूसासऱ्यांचा मनोभावे सांभाळ 
करतात त्यांचा यथोचित सत्कार पलमटे सरांनी 
मान्यवरांच्या हस्ते केला. ३० सप्टेंबर रोजी 
सेवानिवृत्त झालेले शिक्षक राजेंद्र मुकुंदराव नरवाडे 
सर हे माणसे जोडण्याचे कार्य करतात.त्यांनी 
त्यांच्या शिक्षकी पेशात अनेक विद्यार्थी घडविण्याचे 
कार्य केले आहे आणि लोकांशी सुसंवाद साधून 
समस्यांचे निराकरण करणे हा त्यांचा आवडता 
छंद आहे. त्यांनी त्यांच्या शेतात मानवतेचे मंदिर 
बांधले आहे. कोणाला माहिती संकलित करण्याचा 
छंद असतो, कोणाला भाषणाचा छंद, कोणाला 
गाणे गाण्याचा छंद तर कोणाला चित्रे काढण्याचा 
छंद असतो, असे वेगवेगळे छंद असणाऱ्या व्यक्ती 
आनंदी जीवन जगण्याचा प्रयत्न करतात. आपल्या 
छंदाने इतरांना प्रेरणा देण्याचे काम करतात. परंतु 
आपल्या शेतकऱ्यांचा शेती करण्याचा छंद व देशाचे 
संरक्षण करण्याचा आपल्या भारतीय सैन्याचा छंद 
हे अलौकिक छंद असतात. शेवटी जाता जाता एक 
विनंती की आनंदी जीवन जगायचे असेल तर एक 
चांगला छंद जोपासा...त्या छंदात प्राविण्य मिळवा.

बबन गळुवे
मुंबई. मो.९७३०९३९७३२

मौलिक संस्कारांची रुजवण : 'फुलांचे संमेलन'
आधुनिक केसरी 

पणुे शहरातील प्रसिद्ध बालसाहित्यकार बाळकृष्ण बाचल यांचा ' फुलांचे संमेलन ' हा १५ छोटखेानी 
बालकथांचा संग्रह नुकताच यशोदीप पब्लिकेशन्स,पणुे यांनी प्रकाशित केला असून या बालकथा जरी आकाराने 

लहान असल्या तरी त्या आशय संपन्न असल्याचा प्रत्यय या कथा वाचनातून येतो.

 पहिल्याच ' वेगळा वाढदिवस ' या कथेत गच्चीवरच्या 
कुंडीत लावलेल्या रोपाचा वाढदिवस अभिनव पद्धतीने 
साजरा करणारा छोटा राजू वाचक मन सुखावून जातो 
आणि नकळतपणे झाडांचे संगोपन करून वृक्षारोपणाचा 
संदेश देऊन जातो.
 तर ' आईची सुट्टी ' ही कथा आई सुट्टी घेते तेव्हा 
घरातले सारेजण तिची कामे कशी करतात,हे मोठ्या 
कल्पकतेने रंगवून आईविषयी आपण सर्वांनी सदैव 
कृतज्ञ राहण्याची शिकवण लेखक इथे देतात. 
रामनगरच्या बालमित्र मंडळाची छोटी मुलं गावात 
झालेल्या महापूराच्या वेळेस पुरग्रस्तांना स्वतःची 
खाऊचे पैसे गोळा करून बिस्किटांचा बॉक्स आणतात 
नि पुरग्रस्तांना खारीचा वाटा म्हणून मदत देतात असे 
सांगणारी ' हा तर मोलाचा वाटा ' ही कथा परोपकाराचा 
संस्कार बिंबवणारी आहे,तर उन्हाळ्याच्या सुट्टीत मौज-
मज्जा करणारी मुलं त्यांच्या कल्पकतेने बालसंगीत 
सभा कशी पार पाडतात,ते दर्शवणारी ' बालसंगीत 
सभा ' ही बालकथा आहे.स्वतःचा मोठेपणा विसरून 
आपण सर्वांनी एकमेकांना मदत करण्याचा उपदेश ' 
आजोबांची गोष्ट ' या कथेतून रंजकतेने दिला आहे,तर 
सौमित्र नांवाच्या गरीब घरच्या वर्गमित्रास वर्गातली इतर 

सारी मुलं त्याच्या वाढदिवसाच्या निमित्ताने नवे दप्तर 
भेट म्हणून देतात,याचे ओघवते चित्रण ' आठवणीतला 
वाढदिवस ' या कथेत असून ही कथादेखील गरजूंना 
मदत करण्याचा संदेश देते.स्वतःच्या घरा-दाराची नि 
कुटुंबाची कसलीही काळजी न करता आपल्या देशाच्या 
सरहद्दीचे सदैव रक्षण करणाऱ्या जवानाच्या आयुष्यातील 
घरच्यांचा निरोप घेऊन सैन्यात परततानाच्या नाजूक 
नि हळव्या प्रसंगाचे दर्शन घडवणारी ' निरोपाचा क्षण 
' ही कथा असून तीमधून बालमनावर देशभक्तीच्या 
संस्काराची रुजवण होते.' प्राण्यांची निवडणूक, ' 
फुलांचे संमेलन, 'खाऊनगरीची सहल, ' जंगलातला 
गोंधळ, 'गंमत ', ' चिमणीचं लग्न ' आणि ' कोण 
मोठं ' या बालकथा बालमनामधे विशेष आकर्षण 
असणाऱ्या जंगल,तेथील प्राणी, विविध पक्षी,वनस्पती 
नि झाडे,विविध प्रकारचे खाऊ आदिंच्या अद्भूतरम्य 
गोष्टी असून या गोष्टींची गुंफण अगदी कौशल्यपूर्ण 
रीतिने नि कल्पकतेने लेखकाने करून दिली आहे.
तसेच या कथांमधून या विश्वातील गमती-जमती सांगून 
मुलांना त्या अनोख्या नि रंजक विश्वाची अद्भूतरम्य 
सफरही लेखकाने घडवून आणली आहे.त्यामुळे या 
बालकथा वाचताना मुलांचे भान हरपून जाईल,हे 

खरे ! थोडक्यात श्री. बाळकृष्ण बाचल लिखित ' 
फुलांचे संमलेन ' या कथासंग्रहातील बालकथा मुलांना 
भावणाऱ्या असून या कथांमधून मुलांच्या संवेदनक्षम 
मनांवर वृक्षारोपण,परोपकार,नातेबंध आदि मौलिक 
संस्कारांची रुजवण अकृत्रिमतेने होऊन त्या साध्या-
सोप्या भाषेतील बालकथा मुलांना मोहित करतात आणि 
त्यासोबतच त्यांना निखळ आनंद नि मौजही देतात.
थोडक्यात उत्तम निर्मिती मूल्य असलेला हा रंजक 
बालकथांचा देखणा बालकथा संग्रह जेष्ठ साहित्यिक 
श्री.भारत सासणे प्रस्तावनेत म्हणतात त्याप्रमाणे ' या 
कथा मुलांना खुदकन् हसवणाऱ्या,मन प्रसन्न करणाऱ्या 
नि आल्हाददायक असून या बालगोष्टी मुलांना मनस्वी 
आनंद देणाऱ्या आहेत ' आणि म्हणूनच म्हणावेसे वाटते 
की,या बालकथा मुलांच्या पसंतीस पडतील,हे नक्की !  
फुलांचे संमेलन - ( बालकथा ) 
लेखक             - बाळकृष्ण बाचल 
प्रकाशक          - यशोदीप पब्लिकेशन्स, 
                        पुणे ३० 
पृष्ठे                  - ४० 
मूल्य                - १६० 
मुखपृष्ठ            - संतोष घोंगडे

उमेश मोहित े                  
संपर्क  ७६६६१८६९२८ 

गाव कुठं हरवलं माझं?
आधुनिक केसरी 

गावात एक वटवृक्षाचे बुलंद झाड होत.े त्याला चहूबाजूंनी समांतर करून घेणारा एक कट्टा होता. जणू तो म्हणजे गावकऱ्यांसाठी मैत्रीचा कट्टा होता. गावातील पांढऱ्या टोपीची व केसांची म्हातारी माणसे गावची 
शोभा होती. दिवसभर घडलेल्या घडामोडी त ेचर्चा करत कट्ट्यावर बसायचे आणि आपली मत ेव अनुभवे मांडायचे. यांत शंकर आप्पा त्या सगळ्याचे  प्रमुख होत.े त्यांचा अनुभव भला मोठा होता. काय करावे ? 

काय करू नये? यावर त्यांचे बारकाईने निरीक्षण होत.े त्यांची पत्नी प्रभावती बाई त्यांना प्रेमाने आम्ही सगळेच मोठी आई म्हणत असत.

श्रुती चौधरी              
संपर्क  ९०११७९४४६९

 पोरी बायकांना उठता बसता अनुभवाचे ज्ञानामृत 
ज्ञानामृत देत असत. शेतकरी असल्यामुळे रानमेवा 
मात्र  पोट भरून खायला मिळायचा.  त्यात पेरू, 
बोर, मोसंबी, हरभरा, पालेभाज्या याचा समावेश 
असत.आप्पा दररोज येताना आपल्याबरोबर काही 
ना काही आपल्या सोबत घेऊन यायचे आणि तो 
रानमेवा आपल्या नातवंडांना आणि त्यासोबत 
खेळणाऱ्या लहान लेकरांना द्यायचे.तो रानमेवा 
खाऊन सगळे लेकरे  आनंदाची ढेकर देत असत.
  त्यांची मोठी आई याही स्वभावने नितळ व 
प्रेमळ स्वभावाच्या होत्या. त्याही स्वयंपाक 
चवदार व उत्तम रित्या बनवायच्या. त्यांचे कष्ट 
मात्र आप्पा पेक्षाही जास्त असायचे पण; ते 
कधी   दिसायचे नाही. चार वाजल्यापासूनच 
आपल्या दिवसाची सुरुवात करत असत लेकरांना 
व नातवंडांना  आपल्या पतीला व शेतात  काम 
करणाऱ्या गड्यांसाठी त्या खीर बनवायचे व 
सर्वांना पोटभर ढेकर येईपर्यंत खाऊ घालायच्या. 

त्यातल्या गड्यांनाही लेकराप्रमाणे  माया करायचे 
त्या कामातही तसेच सुगरण होत्या त्यांनी लोटा 
घासला की घासला की आरशाप्रमाणे चमकायचा. 
झाडून काढली की मन प्रसन्न होईल इतके स्वच्छ 
काढायचे.
गावकरी दिवस भर काबाडकष्ट करून म्हैशीला 
घेऊन सूर्यास्ताच्या वेळी यायच्या तशी गावाला 
शोभा यायची. प्रत्येक शेतकरी आपल्या सोबत 
गाई म्हशींना  वैरण घेऊन येत असत.  इतरांनाही 
देत असत. रात्री समदीछ धारा काढायचेअन् 
दूध पिण्यासाठी जणू आमची शर्यतच लागायची. 
सर्वानी आपली ठरलेली गिलास घेऊन बसायचे. 
फेस आलेले दूध पिण्यास ची मज्जा वेगळीच 
होती . रात्री जेवताना रात्री  मोठी आई स्वयंपाक 
करत असत व त्यांच्या सुना आम्हा सगळ्यांना 
जेवायला वाढत असत ‌. अन्नाचा एक कणही 
वाया जाऊ देऊ नये. याकडे मोठी आई चे मात्र 
बारकाईने लक्ष होते. तरी समदी एकत्र येऊन 

वाड्यातच झोपत असू एकत्र करून गोष्टी सांगत. 
आपल्या उबदार पदराच्या  छायेखाली जणू त्या 
मायेची उबदार शालच पांघर्याच्या. बैलपोळा, 
दिवाळी ,गौरी ,गणपती, वटपौर्णिमा या सणांच्या 
दिवशी सगळी बायका मंडळी  एकत्र यायच्या. 

वाड्यातील बाईका मोठी आई सोबत एकत्र येऊन 
फराळ, चपात्या, भाजी, एकत्र येऊन करायच्या 
आपल्या घरातील सगळ्याच मंडळींना एकत्र 
हाका मारून अंगत पंगत घालून जेवू वाढायच्या 
. गौरीच्या गाठी घेताना मोठी आई सगळ्यांना 

गौरीच्या कथा सांगा जणू त्या म्हणजे आमच्या 
आमच्या गावाचे एक प्रकारची संस्कारपीठ होते. 
गावातली लाईट गेली की समदी गावकरी एकत्र 
येऊन  वटवृक्षाच्या झाडाखाली बसून अनेक 
गोष्टीची नियोजन करत असत. म्हातारी माणसे 
त्यावर आपली अनुभवी सांगायची. तर कोणी 
तर कोणी झाशीच्या राणीची जिजामाता, शिवाजी 
महाराज  यांच्या गोष्टी सांगायच्या जणू त्यांचा 
इतिहास आमच्या डोळ्यासमोर उभा आहे की 
काय असे वाटायचे.
आणखी गावात वणवा पेटला. गावकऱ्यांची तो 
शांत करण्यासाठी धडपड सुरू झाली. ही बातमी 
ही बातमी सर्व गावात जणू वाऱ्याप्रमाणे   पसरली 
.काही तासानंतर पाण्याची सोय झाली. गावकरी 
एकजूट होऊन पाईप मोटर लावून वणवा शांत 
केला.शांततेला असं हे आमचं मुरूम गाव.
काय? सांगू बाई मोबाईलच्या दुनियेत गाव कुठं 
हरवलं?



प्रादेशिक
गुरुवार, २६ ऑक्टोबर २०२३ ८

रोजगार सेवकांचे मानधनासाठी पंचायत समितीसमोर आंदोलन
आधुनिक केसरी न्यूज  

पैठण : महात्मा गांधी महाराष्ट्र ग्रामीण रोजगार हमी 
योजनेवर कार्यरत असलेल्या रोजगार सेवकांचे मानधनासाठी 
सोमवार दिनांक २३ ऑक्टोबर रोजी पैठण पंचायती समिती 
कार्यालयासमोर उपोषण करण्यात आले.
गेल्या एप्रिल महिन्यापासून म्हणजे जवळपास सात महिन्याचे 
मानधन पैठण तालुक्यातील ग्राम रोजगार सेवकांना मिळाले 
नाही यापैकी एप्रिल ते ऑगस्ट अशा चार महिन्याचे मानधन 
पैठण पंचायत समितीला मिळाले असताना देखील रोजगार 
सेवकांना देण्यास टाळाटाळ केली जात आहे.
पैठण तालुक्यात कार्यरत असलेल्या ११० रोजगार सेवकांना 
रोजगार हमी योजनेवर काम करत असताना कोणत्याही 
सुविधा पुरविल्या जात नाहीत त्यांना दिले जाणारे मानधन 
सहा सहा महिने मिळत नसल्याने त्यांच्यावर उपासमारीची 
वेळ आली आहे. तसेच दिले जाणारे मानधन ग्राम रोजगार 
सेवकांच्या खात्यावर न देता ते ग्रामपंचायतीच्या खात्यावर 

दिले जात असल्याने रोजगार सेवकां मध्ये नाराजी सुरू झाली 
आहे. महाराष्ट्र राज्य ग्राम रोजगार सेवक संघटना जिल्हाध्यक्ष 
शिवाजी गाडे यांच्या नेतृत्वाखाली रोजगार सेवकांनी पैठण 
पंचायत समिती समोर एकदिवसीय लाक्षणिक उपोषण केले. 
किमान दिवाळीसाठी तरी हे मानधन खात्यावर जमा करावे 
अशी मागणी रोजगार सेवकांनी केली आहे.
या आंदोलनात शिवाजी गाडे, बापूसाहेब पवार, अशोक 
दिलवाले, अण्णा नजन, ज्ञानेश्वर कणसे, रमेश खरात, 
भाऊसाहेब काकडे, तुकाराम नरवडे, भरत गायकवाड, 
शिवाजी तांगडे, बिबीशन चव्हाण, प्रदीप गायकवाड, कृष्णा 
दौंड, विठ्ठल गरड, भागचंद वाघ, मुकुंद रेपाळे, योहान नरवडे, 
दत्ता सोनवणे, भीवराज यादव, एकनाथ चांदणे, दशरथ भवर, 
तुकाराम बोधणे, बापुराव लेंडे, संजय रोडगे, कृष्णा राजगुरू, 
गणेश कुटे,दत्तात्रय बाबर, संतोष जावळे, नवनाथ राठोड, 
अनिल मंडलिक, सचिन फासाटे, तुकाराम तांबे, विठ्ठल ढोले, 
कृष्णा वीर, दिनकर मापारी, योगेश मडके, सुनील मलपुरे, 
विलास थोरात, गुलाम शेख उपस्थित होते.

आधुनिक केसरी न्यूज  

छत्रपती संभाजीनगर : दुर्गा माता महिला समिती 
भक्ती चौक तानाजी नगर येथे नवरात्र महोत्सव पार 

पडला. यामध्ये परिसरातील महिलांनी भाग घेऊन 
त्यांनी दांडिया चांगल्या पद्धतीने खेळल्या म्हणून त्यांना 
दुर्गामाता महिला समितीच्या वतीने सन्मानित करण्यात 
आला. त्यात समितीच्या अध्यक्ष सिंधुताई चौरे व त्यांचे 

सर्व सहकारी महिला यांच्या वतीने 25  लहान मोठ्या 
महिलांची  मुलींचे सन्मान चिन्ह देऊन सन्मान करण्यात 
आला नऊ दिवस चाललेल्या उत्सवामध्ये खूप महिला 
आणि मुलींनी सक्रिय सहभाग घेतला होता.

दुर्गा माता महिला समितीच्या वतीने 25 महिलांचा सन्मान

आधुनिक केसरी न्यूज  

सुशिल गायकवाड
निरा : सर्व गरीब शेतकरी सभासद 
व बिगर सभासद, कामगार आणि 
वाहतुकदार यांना न्याय देण्यासाठी विविध 
मागण्यांसाठी शिवतक्रार-निरा
चे रहिवासी महेश जेधे यांनी 
सोमेश्वरनगर ता.बारामती येथील 
सोमेश्वर सहकारी साखर कारखान्याच्या 
समोर आमरण उपोषण करण्याचा निर्णय 
घेतला होता.त्यानुसार ते दिनांक २५ 
ऑक्टोबर पासून आमरण उपोषणास 
बसलेले आहेत.याबाबतचे प्रत महेश 
जेधे यांनी साखर संकुलन विभाग 
शिवाजीनगर, वडगाव पोलीस स्टेशन, 
तहसीलदार बारामती आणि सोमेश्वर 
सहकारी साखर कारखाना यांना सुद्धा 
दिली आहे.
दिलेल्या निवेदन पत्रात महेश जेधे 
यांनी असे म्हटले आहे की, कारखाना 
सभासदांना दिवाळीसाठी प्रति सभासद 
५० किलो साखर मिळावी. बिगर सभासद 
(जे सलग ३ वर्ष ऊस देत आहेत) 
त्यांना सभासद करून घेऊन किमान २० 
किलो साखर देण्यात यावी. कारखाना 
कामगारांना ६ महिन्यात कायम स्वरुपी 
करुन घेऊन किमान ५ लक्ष अपघाती 
विमा देण्यात यावा. कामगारांना कमीत 
कमी पगार २७,०००/- रुपये असावा व 
दिवाळीला १ पगार बोनस द्यावा. ऊस 
तोडताना ऊस जाळु नये व ऊसतोड 
कामगारांनी शेतकऱ्यांकडून तोडण्यासाठी 
पैसे घेऊ नयेत. गेटकेन ऊसाअगोदर 
सभासदांचा ऊस तोडण्यात यावा. शेतकरी 
सभासदांना १ लक्ष अपघाती विमा व 

२ लक्ष मृत्यु विमा देण्यात यावा. ऊस 
वाहतुक करताना अपघातग्रस्त व्यक्तींना 
१ लक्ष दवाखाण्यासाठी व मृत्यु झाल्यास 
२ लक्ष विमा रक्कम देण्यात यावा. निरा 
डावा व उजवा कालवा अस्तरीकरण 
संदर्भात संचालक मंडळाने व चेअरमन 
साहेबांनी आपली भुमिका स्पष्ट करावी.
असे महेश जेधे यांचे म्हणणे आहे.त्यांच्या 
आंदोलनास लोकांकडून पाठिंबा सुद्धा 
दिला जात आहे. महेश जेधे म्हणाले 
की,खरंच शेतकऱ्यांना काही राहत 
नाही शिल्लक,आत्महत्या करण्यापेक्षा 
डॉ.बाबासाहेब आंबेडकरांनी दिलेल्या 
लोकशाही मार्गाने संविधान नुसार 
आमरण उपोषण आंदोलन चालू आहे.
आपली साथ असावी अन्यथा शेतकरी 
नाहीसा होईल. ऊसाला दर नाही,दुधाला 
दर नाही, शेतीला हमी भाव नाही,नोकरी 
भर्ती काँट्रॅक्ट वर, शेतकऱ्यांच्या पोरांची 
त्यामुळे लग्न देखील होत नाही,आरक्षण 
पण नाही, आर्मी भर्ती - पोलीस भर्ती 
काँट्रॅक्टवर, शाळा यांच्याकडे,कारखाने 
यांच्याकडेच, प्रोव्हेट कँपनी मध्ये यांचेच 
ठेके, सर्व शासकीय निमशासकीय ठेके 
यांच्याकडेच, बँकेच्या थकबाकीदार हेच, 
सर्वसामान्यांना काय फक्त सतरंज्या 
आणि खुर्च्या उचलायला ठेवणार 
का?असा सवाल  सध्याच्या परिस्थितीवर 
उपस्थित केला आहे. तरुणांनो जागे 
व्हा सर्वांनी साथ द्या, श्री छत्रपती 
शिवाजी महाराजांच्या काळात शेतकरी 
मावळ्यांच्या गवताच्या काडीला पण 
धक्का लावला जात नव्हता आता काय 
परिस्थिती आहे.सर्वांनी मिळून क्रांती 
घडवून आणू असा विश्वास सुध्दा व्यक्त 
केला.

जिंतूरात मराठा आरक्षण मागणीसाठी साखळी उपोषण 
सकल मराठा समाजाचा बैठकीत निर्णय 

तालुक्यातील अनेक गावांत राजकीय नेत्यांना प्रवेश 
बंदी : मनोज जरांगे पाटील यांच्या मागणीला मराठा 
समाजातील किंवा इतर राजकीय नेत्यांनी जाहीर 
पाठिंबा दिला  नाही यामुळे दिवसेंदिवस राजकीय 
पक्षाच्या पदाधिकारी, आमदार खासदार यांच्या बाबत 
मराठा समाजाचा रोष वाढत चालला आहे त्यातूनच 
तालुक्यातील बामणी, मोळा पाचेगाव, पाचलेगाव, 
कसर, चिंचोली काळे आदी गावात फलक लावून 
राजकीय नेत्यांना प्रवेश बंदी करण्यात आली आहे.

आधुनिक केसरी न्यूज  

बि. डी. रामपूरकर
जिंतूर : मराठा समाजाला ओबीसी प्रवर्गातून 
आरक्षण मागणीसाठी चालू असलेल्या आंदोलनास 
पाठिंबा देण्यासाठी सकल मराठा समाजाच्या वतीने 
बैठक घेऊन राज्य सरकारने दिलेल्या मुदतीत 
आरक्षण लागू केले नाही तर एकमुखाने ठराव 
घेऊन येत्या 25 ऑक्टोबर पासून साखळी उपोषण 
व पुढील काही दिवसात आमरण उपोषण करणार 
आहेत. 

जालना जिल्ह्यातील अंतरवाली सराटी येथे 
मराठा समाजाला सरसगट ओबीसी प्रमाणपत्र 
देण्यात यावे या मागणीसाठी मनोज जरांगे पाटील 
यांनी तब्बल 21 दिवस आमरण उपोषण केले होते 
दरम्यान मनोज जरांगे पाटील यांची  मुख्यमंत्री 
एकनाथ शिंदे यांनी भेट घेऊन उपोषण सोडताना 
30 दिवसात आरक्षण देण्यात येईल याची घोषणा 
केली होती यावेळी राज्यसरकारला वाढीव 10 
दिवस देण्यात आले होते याची मुद्दत 24 ऑक्टोबर 
रोजी संपणार असल्यामुळे मनोज जरांगे यांनी 

22 ऑक्टोबर रोजी पत्रकार परिषद घेऊन पुढील 
दिशा काय असेल याबाबत आपली भूमिका स्पष्ट 
करत मराठा समाजाने मुदती नंतर अत्यंत शांततेत 
आपले आंदोलन सुरू ठेवण्याचे आवाहन केले 
होते म्हणून जिंतूर तालुक्यातील सकल मराठा 
समाजाच्या वतीने बैठक घेण्यात आली. यावेळी 
सर्वानुमते आरक्षण मागणीसाठी शांततेत साखळी 
उपोषण करण्याचे ठरविण्यात आले. शिवाय काही 
दिवसांत आंदोलन तीव्र करण्यासाठी आमरण 
उपोषण करणार असल्याचेही यावेळी ठरविण्यात 
आले या बैठकीला मोठ्या प्रमाणात मराठा बांधव 
उपस्थित होते.

सोमेश्वर साखर कारख्यान्या 
समोर महेश जेधेंचे उपोषणआधुनिक केसरी न्यूज  

चंद्रपूर : ऑटोरिक्षा व्यवसायातून कुटूंबियांचा 
उदरनिर्वाह करण्यापुरते किंवा प्रवाशांची सेवा एवढेच 
सिमीत कर्तव्य पार न पडता चंद्रपूर जिल्हा ऑटो 
चालक-मालक संघटनेतील ऑटोचालकांनी सामाजिक, 
धार्मिक व सांस्कृतिक कार्यातून आपल्या कर्तव्याला 
न्याय देण्याचा सातत्याने प्रयत्न केला आहे. एक 
जबाबदार नागरिक म्हणुन समाजाच्या हितासाठी 
त्यांचेही योगदान फार मोलाचे असल्याने ऑटोरिक्षा 
व्यवसायिंनी व्यवसायाबरोबरच सामाजिक हितासाठी 
त्यांचेही योगदान फार मोलाचे असल्याने ऑटोरिक्षा 
व्यवसायिंनी व्यवसायाबरोबरच सामाजिक ऋणाची 
परतफेड करण्यास सदैव कार्यरत राहावे असे विचार 
राष्ट्रीय मागासवर्गीय आयोगाचे अध्यक्ष तथा पूर्व 

केंद्रीय गृह राज्यमंत्री हंसराज अहीर यांनी व्यक्त केले. 
वियजादशमीच्या शुभमुहूर्तावर हंसराज अहीर यांनी 
दि. 24 ऑक्टोंबर रोजी आपल्या निवासस्थानी ऑटो 
चालक बांधवाना  गणवेश वितरीत केले त्या प्रसंगी ते 
बोलत होते. 
याप्रसंगी भाजपा किसान मोर्चाचे जिल्हाध्यक्ष राजु 
घरोटे, भाजपा ओबीसी मोर्चाचे महानगर   अध्यक्ष 
विनोद शेरकी, दामोधर मंत्री, ऑटो चालक-मालक 
संघटनेेच संस्थापक राजेंद्र खांडेकर, जिल्हाध्यक्ष 
मधुकर राऊत, सचिव सुनिल धंदरे, जिल्हा संघटक 
सुनिल चन्ने, रवी आंबटकर, जनार्धन गुंजकर, अरविंद 
उमरे, अंकुश कौरासे, रमेश वझे, किशोर वाटेकर, 
वासुदेव कुबडे, मंगेश चवरे, महेश ढेकरे, विश्वास 
वैद्य, अब्दुल रहीम, विजय मडावी, सुनिल देऊळकर, 
गजान बाबर, वामन टोंगे, नासीर शेख, प्रदिप वरभे, 

शरद मेश्राम, युनुस शेख, शाकीर शेख, महादेव शेंडे 
यांचेसह आदींची उपस्थिती होती.
 ऑटोरिक्षा हा व्यवसाय असला तरी हे क्षेत्र एकप्रकारे 
सेवेचे साधन आहे. समाजात अनेक ऑटो चालकांनी 
आपल्या सहृदयतेच्या वेळोवेळी परिचय दिला आहे. 
रंजल्या गांजल्यांना, वृध्दांना सेवा दिली आहे. अनेकांना 
मानवतेचे दर्शन घडविले आहे. हा धर्म त्यांनी मानत 
आपल्या सेवेला समाजाभिमुखतेची जोड द्यावी असे 
आवाहन अहीर यांनी  केले. ऑटोरिक्षा चालकांच्या 
अडचणी त्यांचे प्रश्न त्यांच्या समोरील समस्या 
सोडविण्यासाठी आपण त्यांच्या पाठीशी कायम उभे 
राहु अशी भावनाही अहीर यांनी याप्रसंगी व्यक्त केली. 
विश्वास हा ऑटो व्यवसायींसाठी अलंकार असून तो 
ग्राहकांच्या नजरेतून ढळु न देण्याची काळजी ऑटो 
व्यवसायी बांधवांनी घ्यावी असेही ते म्हणाले.

ऑटोरिक्षा व्यवसायातून समाजसेवेचे व्रत स्वीकारावे : अहीर

कंधार - लोह्यात बड्या बड्या नेत्यांकडून राजीनामा सत्र सुरूच...? 
भाजपाला पडले खिंडार : लिंगायत समाजातील प्रभावशाली नेत्याने दिली पक्षाला सोडचिठ्ठी !

आधुनिक केसरी न्यूज  

लोहा : लोहा-कंधार तालुक्यातील भाजपातील 
अनेक ज्येष्ठ व अनुभवी तसेच प्रभावशाली 
पदाधिकाऱ्यांच्या पदाचे राजीनामा सत्र चालूच 
असल्याने पक्षाला खिंडार पडत असून आगामी 
विधानसभा निवडणुकीत भाजपाचे 'वस्त्रहरण' होणार 
अशीच परिस्थिती असल्याचे वास्तव आहे. आता 
राज्याचे भाजपाचे किसान मोर्चाचे प्रदेश सचिव व 
लिंगायत समाजाचे प्रभावशाली  ज्येष्ठ नेते दत्ताभाऊ 
शेंबाळे यांनी आपल्या पदाचा राजीनामा देऊन 
भाजपाला जोरदार झटका दिला आहे. 
    विद्यमान भाजप सरकार सर्व आघाड्यांवर 
अपयशी ठरले असल्याने व शेतकऱ्यांच्या मनात 
रोष आणि आक्रोशाची धग पेटत असल्याने व मराठा 
आरक्षणाचा, आणि लिंगायत धर्म मान्यता   देण्यास 
सरकार अपयशी ठरत आहे. महाराष्ट्रात हे लिंगायत 

समाज हा नेहमीच भाजपचा पाठिराखा राहीलेला 
आहे. 
     आजतागायत भाजपने फक्त समाजाची मते 
घेतली आहेत पण, समाजाच्या उन्नतीसाठी कधीच  
भाजप पुढे आला नाही .केवळ समाजाची दिशाभूल 
केली आहे. सध्या महाराष्ट्रात दोन समाजांतील 
महत्वाचे प्रश्न आहेत एक मराठा आरक्षणाबद्दलचा 
रोष आणि दुसरे म्हणजे लिंगायत समाजा धर्म 
मान्यता  त्यामुळे या सरकार बद्दल जनतेत आक्रोश 
आहे . त्यामुळे  मी दत्ता भाऊ शेंबाळे फुलवळकर 
प्रदेश सचिव, किसान मोर्चा भाजपा (महाराष्ट्रराज्य 
) या पदाचा नैतिक जबाबदारी स्वीकारून स्वखुशीने 
राजीनामा देत आहे, असे त्यांनी दिलेल्या निवेदनात 
म्हटले आहे . पुढे त्यांनी म्हटले आहे की, 
    उपरोक्त विषयी मी दत्ताभाऊ शेंबाळे,नांदेड 
आपल्याकडे माझ्या प्रदेश सचिव किसान मोर्चा 
भाजपा या पदाचा राजीनामा देत असून सध्याचे 

शिंदे, फडणवीस आणि पवार यांच्या  निष्क्रिय 
अन् बोलघेवड्या व दिशाभूल करणा-या सरकार 
मध्ये राहून काम करण्यापेक्षा राजीनामा देऊन 
शेतकऱ्यांच्या हितासाठी रस्त्यावर उतरून विद्यमान 
सरकारच्या विरोधात काम करण्यासाठी मी 
नैतिकदृष्ट्या विचार करून राजीनामा देतो आहे. मी 
सदर राजीनामा का देतो आहे याची काही ठळक 
कारणे पुढीलप्रमाणे नोंदवलेल्या आहेत. 
  शेतक-यांच्या मालाला योग्य बाजार पेठ व 

रास्तभाव देऊ  शकले नसल्याने शेतकऱ्यांना 
देशोधडीस लावणा-या सरकार मध्ये राहणे म्हणजे 
शेतकऱ्यांचा शाप  माझ्या सारख्या शेतकरी पुत्राला 
कपाळाला पेलणारी बाब नाही. ते भाजपा सारख्या 
मुर्दाड, संवेदनाहीन पक्षालाच पेलणारी बाब आहे 
म्हणून  भाजपा तुम्हाला लखलाभ होवो म्हणून 
हा राजीनामा देतोय. नांदेड जिल्ह्यातील भाजपात 
असलेल्या एकाधिकारशाही आपल्याला संपुष्टात 
आणने शक्य झाले नाही म्हणून हा माझा राजीनामा 

आहे. 
लिंगायत समाजाला स्वतंत्र धर्म म्हणून मान्यता 
देण्याचे औदार्य न दाखवणा-या संकुचित वृत्तीच्या 
भाजपाचा निषेध व्यक्त करण्यासाठी हा माझा 
राजीनामा आहे. मराठा समाजासाठी ४०दिवसांचा 
आवधी  घेऊनही पुरावे मिळाले नाहीत ,टिकणारे 
आरक्षण देण्याची  ढोंगबाजीची भाषा करत आरक्षण 
न देण्याची धुर्त मानसिकता ठेऊन त्यांची सतत 
उपेक्षा करून मराठा समाजात उभी-आडवी फूट 
पाडणा-या कूटनीतीच्या या शिंदे, फडणवीस आणि 
पवार सरकारचा जाहीर निषेध म्हणून मी माझ्या 
प्रदेश सचिव, किसान मोर्चा भाजपा पदाचा राजीनामा 
त्यांनी भाजपा किसान मोर्चाचे प्रदेशाध्यक्ष यांच्या 
कडे पाठवला आहे. त्यामुळे कंधार तालुक्यातील 
भाजपा पक्षाला खिंडार पडले आहे. ही बाब  
भाजपाला कदापी परवडणारी नाही, अशी सर्व 
स्तरातून चर्चिले जात आहे.

शेतकऱ्यांच्या आत्महत्या थांबवण्यात सरकार अपयशी :     महाराष्ट्रातील शेतकरी आत्महत्या थांबवण्यात शिंदे 
फडणवीस आणि पवार सरकार सपशेल अपयशी ठरले आहे,हे सांगण्यासाठी कोणत्याही जाणकाराची गरज नाही हे 
आपणही जाणताच. 
   शेतीला पुरेशी मोफत वीज पुरवठा न देऊ शकणारी शेतकरी विरोधी सरकार असल्याने शेतकऱ्यांच्या मनात भाजपा 
बद्दल प्रचंड रोष आहे. म्हणून हा माझा राजीनामा आहे.क्ताचे पाणी करून काबाडकष्ट करणाऱ्या शेतकऱ्यांच्या मालाला 
कवडीमोल भाव देऊन उद्योगपती व भांडवलदारांचे  हित साधणा-या या  शिंदे,फडणवीस, पवार सरकार बद्दल आक्रोष 
असून त्यांना भाजपाचा वीट आल्यामुळे हा राजीनामा आहे. 

खुलताबाद : मराठा समाजाला आरक्षण देण्याचा ठराव 
ग्रुप ग्रामपंचायत वेरूळने दि. 
२३ आक्टोंबर २०२३ रोजी 
मासिक सभेत नुकताच पारित 
करण्यात आला. आम आदमी 
पक्षाचे युवा जिल्हाध्यक्ष सतीश 
देवेद्र लोखंडे यांनी केलेल्या 
अर्जावर ग्रामपंचायतीने 

सदरील ठराव पारित केला. ठरावात म्हटले आहे कि 
राज्यातील बहुतांश मराठा समाजातील समाज बांधवांची 
परिस्थिती अत्यंत हलाखीची झाली आहे. त्यातच मराठा 
समाज बांधव हे अल्पभूधारक आणि भूमिहीन झाले 
असून अनेक तरुण शिक्षणात व इतर बाबीत आरक्षण 
नसल्याने नौकरी व शिक्षांच्या संधीला मुकावे लागत 
आहे.  त्यामुळे मराठा समाजबांधवांच्याआरक्षणाची मागणी 
योग्य आहे. तरी मराठा समाजाला आरक्षण द्यावे, अशा 
मागणीचा ठराव पारित करण्यात आला. या ठरावाला ग्रा.
पं.सदस्य सौ.ज्योती सतीश लोखंडे यांची सूचक केले तर 
अनुमोदन श्री जितेंद्र सुरेशसिंग हजारी यांनी अनुमोदन 
केले. यावेळी ग्रामपंचायत सरपंच सौ.कुसुमताई प्रकाश 
पाटील,उपसरपंच विजय राठोड, सदस्य सौ.रेखा सुरेश 
ठाकरे, सिंदू जवाहरलाल खरे, चंदू रेवा राठोड, त्रिंबक 
हरचंद जोनवाल, सौ.रुखमन नामदेव बकाल यांच्यासह 
लोकप्रतिनिधी उपस्थित होते.

खुलताबाद : तालुक्यातील बाजार सावंगी येथील ज्ञान 
कुंज कला, वाणिज्य व विज्ञान 
महाविद्यालयाची विद्यार्थिनी 
गीता बोडके विभागीय 
पातळीवरील शालेय मैदानी 
क्रीडा स्पर्धेत विजयी झाल्याने 
तिची राज्यस्तरीय मैदानी 
स्पर्धेसाठी निवड झाली. मानवत 

(परभणी) येथील केकेएम महाविद्यालयात स्पर्धा झाल्या. 
गीता अंकुश बोडके वयोगट १७ वर्षेमध्ये उंच उडी खेळात 
विजयी झाल्याने संस्थाप्रमुख विजयद्वार कुंडे, सचिव 
भाऊसाहेब काळे, प्राचार्य योगेश झिंजुर्के, प्राध्यापक व 
शिक्षकांनी अभिनंदन केले.

धुळे : धुळे जिल्हा स्थानिक गुन्हे शाखाचा पदभार जिल्हा 
वाहतूक शाखेचे निरीक्षक 
दत्तात्रय शिंदे यांनी घेतला आहे. 
आणि मा. हेमंत पाटील यांची 
सायबर सेल येथे बदली झाली 
आहे. शिंदे यांची अचानक 
बदली झाल्याने संपूर्ण धुळे 
जिल्ह्यात चर्चा सुरु आहे. 

जणुकाय दसऱ्याला बदलीचा मुहूर्त काढला असेल अशी 
चर्चा धुकेकर जनतेत सुरु आहे.

मराठा आरक्षणाचा 
ठराव केला पारित 

गीता बोडकेची निवड

 गुन्हे शाखेचा पदभार 
शिंदे यांच्या हाती!

चंद्रपूर : आ. किशोर जोरगेवार यांच्या 
संकल्पनेतून मागील वर्षांपासून सुरु झालेल्या 
महांकाली महोत्सवाची सुरुवात यावर्षी महाराष्ट्र 
विधानसभेचे अध्यक्ष राहूल नार्वेकर यांच्या 
करकमलांनी माता महांकालीच्या पुजनाने 
करण्यात आली. पाच दिवस चाललेल्या या 
महोत्सवात लखबिरसिंग लख्खा यांचे जागरण, 
निरंजन बोबडे यांचा तब्बल १५१ कलावंतांनी 
सादर केलेला स्वराभिषेक, वैशाली सावंत यांच्या 
गितांचा कार्यक्रम, विश्व विख्यात गायिका 
अनुराधा पौडवाल यांची भजन संध्या तर पालखी 
प्रदक्षिणा सोहळ्यात सुप्रसिद्ध गायिका इशरत 
जहाॅ अशी मेजवानीच चंद्रपूरकरांना मिळाली. 
नवरात्रीच्या काळात जन्माला आलेल्या मुलिंच्या 
वडिलांना चांदिचं नाणं देऊन या महोत्सवात 
गौरविण्यात आलं. तर तब्बल ९९९९ कन्या पुजन 
करून त्यांना भोजन करून त्यांना अम्मा का 
टिफीन भेट देण्यात आला. 
स्त्रियांनाही खूप काही मनातलं बोलायचं 
असतं, तिलाही व्यक्त व्हायचं असतं म्हणून 
या महाकाली महोत्सवात बाई पण भारी देवा 
या व्यासपीठावर व्यक्त होण्याची संधी देण्यात 
आली. यात शेकडो महिला बोलल्या झाल्या तर 
काहींना बोलतांना भावनाही अनावर झाल्या. 
ही संधी उपलब्ध करून दिल्याबद्दल अनेक 

महिलांनी महोत्सवाचे संयोजक आमदार किशोर 
जोरगेवार यांचे आभार मानले. महिलांसाठी 
खास कविसंमेलनाचे आयोजनही करण्यात 
आले होते. यात विशेष निमंत्रित अशा 
कवियत्रींनी सहभाग घेतला. आरोग्य तपासणी, 
महिलांसाठी कायदेविषयक मार्गदर्शन अशा 
विविध कार्यक्रमांची रेलचेल या पाच दिवसीय 
महोत्सवात होती. नवरात्रोत्सवातील नवमीचे 
एक वेगळेच महत्त्व असते. त्याचे औचित्य 
साधून १११११ पणत्यांची सुरेख सजावट 
करण्यात आली. या सजावटीने परिसर उजळून 
निघाला होता. महोत्सवाच्या शेवटच्या दिवशी 
माता महांकालीची चांदिंच्या पालखीतून 

पालखी प्रदक्षिणा करण्यात आली. या पालखी 
प्रदक्षिणेत वाराणसी येथून गंगा आरती पथक 
बोलविण्यात आले होते. भव्य अशा ट्रक वर 
माता महांकालीचा मुर्ती ठेवून त्या ठिकाणी ही 
आरती विविध चौकाचौकात करण्यात आली. 
केदारनाथ येथील डमरू पथक, कर्नाटक 
येथील हनूमानजी, महिलांचे ढोलताशा पथक, 
स्थानिकांनी साकारलेले गरबा नृत्य, भजन 
मंडळी, जगन्गुरु व्यायाम शाळेद्वारे साकारण्यात 
आलेले मलखांबाचे प्रात्यक्षिक, अश्वारूढ 
नवदुर्गा अशा विविध दृश्य देखाव्यांनी या 
पालखी प्रदक्षिणा सोहळ्यात रंगत आणली. तर 
भारत का बच्चा बच्चा जय श्री राम बोलेगा 

या गाण्यामुळे प्रसिद्ध झालेली ईशरत जहाॅ 
यांनी संपूर्ण पालखी सोहळ्यादरम्यान लाईव्ह 
परफॉर्मन्स देत अनेक गाणी सादर केली. 
रस्त्याच्या दुतर्फा असलेल्या लाखो भाविकांनी या 
पालखी सोहळ्याचे दर्शन घेत हे देखावे आपल्या 
डोळ्यात साठवून घेतले.  
या पालखी महोत्सवात माता महांकखलीची मुर्ती 
ठेवण्यासाठी चांदीची पालखी चंदुभाऊ वासाडे 
यांनी सप्रेम भेट स्वरुपात श्री माता महांकाली 
महोत्सव ट्रस्ट ला दिली. याकरिता चंदुभाऊ 
वासाडे यांचा ट्रस्ट च्या वतीने सत्कार करण्यात 
आला.
आमदार किशोर जोरगेवार यांच्या संकल्पनेतून 
साकारलेल्या या पाच दिवसीय महोत्सवात माजी 
केंद्रीय गृह राज्य मंत्री हंसराज अहीर, विरोधी 
पक्ष नेते विजय वडेट्टीवार, मनसेचे संघटन मंत्री 
उंबरकर यांच्यासह अनेक मान्यवरांनी उपस्थिती 
लावत या महोत्सवाच्या आयोजनाबद्दल आमदार 
जोरगेवार यांचे कौतुक केले. श्री माता महाकाली 
ट्रस्ट चे सचिव अजय जयस्वाल, उपाध्यक्ष ॲड. 
विजय मोगरे, बलराम डोडाणी, पवन सराफ, 
मिलिंद गंपावार यांच्यासह संपूर्ण कार्यकारिणी 
सदस्य, यंग चांदा ब्रिगेडची संपूर्ण टिम आणि 
चंद्रपूरातील विविध सामाजिक, सांस्कृतिक, 
धार्मिक, पर्यावरण क्षेत्रात काम करणार्या 
संस्था व समस्त चंद्रपूरकरांनी या सोहळ्याच्या 
आयोजनात महत्त्वपूर्ण भुमिका पार पाडली.

पालखी प्रदक्षिणा सोहळ्याने महाकाली महोत्सवाची सांगता
वाराणसी येथील गंगा आरती ठरली आकर्षणाचे केंद्र

वाशिम : दिव्यांगावर मात करण्यासाठी दिव्यांगाना विशिष्ट 
अशा साहित्याची गरज भासते. ही गरज लक्षात घेऊन, 
जिल्ह्यातील दिव्यांगाची पूर्वतपासणी व त्यांना लागणाऱ्या 
आत्यावशक साहित्याची नोंदणी व्हावी या स्तुत्य उद्देशाने रीसोड 
मालेगाव विधानसभा मतदार संघाचे विद्यमान आमदार अमित 
सुभाषराव झनक यांनी राज्याचे माजी कॅबिनेट मंत्री, लोकनेते 
स्व. सुभाषराव झनक यांच्या स्मृतिदिनानिमित्त पूर्वतपासणी व 
नोंदणी शिबिराचे आयोजन केले आहे. या शिबिराचा सर्व गरजु 
दिव्यांगांनी जास्तीत जास्त संख्येने लाभ घ्यावा, असे आवाहन 
देखील आयोजकांनी केले आहे.
     सामाजिक न्याय व अधिकारी मंत्रालय भारत सरकार, 
भारतीय कृतिम अंग निर्माण निगम कानपूर,आणि जिल्हा 
प्रशासन समाज कल्याण विभाग जिल्हा परिषद वाशिम यांच्या 
मार्फत दिव्यांग बंधू भगिनीसाठी एडीप ( ADIP ) योजने 
अंतर्गत कृत्रिम अवयव व सहाय्यभूत साधनांचे मोफत वितरण 
कराण्यात येते.त्या अनुषंगाने गरजुंची पूर्वतपासणी व नोंदणी होणे 
आत्यवशक असते. ही बाब लक्षात घेऊन आ. अमित झनक 
यांनी जिल्ह्यातील लोकनेते माजी मंत्री स्व. सुभाषराव झनक 
यांच्या स्मृतिदिनाचे औचित्य साधत सदर शिबिराचे आयोजन 
केले आहे. त्यानिमित्ताने आ. झनक यांनी नुकतीच रिसोड 
पंचायत समितीच्या सभागृहात सर्व ग्रामसेवक, अंगणवाडी 
सेविका आणि आशा वर्कर्स यांची एक बैठक घेऊन तालुक्यातील 
सर्व अपंगांना या शिबिराचा जास्तीत जास्त लाभ मिळवून 

देण्यासाठी सहकार्य करण्याचे आवाहन केले 
आहे. सदर शिबिराचा पहिला टप्पा दि. २७ 
आक्टो. शुक्रवारी पंचायत समिती मालेगाव येथे 
पार पडणार आहे. तर दि.२८ आक्टोबर शनिवार 
रोजी प्राथमिक आरोग्य केंद्र मांगुळ झनक येथे 
भव्य शिबिर होणार आहे. त्यासाठी दिव्यांग 
बांधवांनी पूर्वतपासणी व नोंदणीसाठी शिबिरात 
येतांना UDID प्रमाणपत्र, रेशन कार्ड, आधार 
कार्ड व दोन पासपोर्ट फोटो सोबत आणावे, अशी 
सूचना देखील आयोजकांनी केली आहे. 

       

माजी मंत्री स्व. सुभाषराव झनक यांच्या 
स्मृतिदिनानिमित्त दिव्यांगासाठी शिबिर

माझे वडील, माजी मंत्री स्व. सुभाषराव रामरावजी झनक 
यांनी जीवनाच्या अखेरच्या श्वासापर्यंत राजकारणातून 
सामाजिक कार्य केले आहे.ते सदैव शेतकरी, व 
गोरगरिबांच्या हितासाठीच झिजले आहेत. त्यांच्या 
अकाली दुःखद निधनामुळे त्यांच्या संकल्पित स्वप्नांना 
पूर्ण करण्याची जबाबदारी माझी आहे. त्याउद्देशने बाबांच्या 
स्मृतिदिनानिमित्त दिव्यांग बांधवांची आणि भगिनींची सेवा 
व्हावी या हेतूने सदर शिबिराचे आयोजन करण्यात आले 
आहे..!"  
 आ.अमित झनक,  ( रिसोड मालेगाव विधानसभा )

लोहा : अनेक वर्षापासून नांदेड ते लातुर 
३६१ राष्ट्रीय महामार्गाचे कधी सुरु होणार 
या प्रतिक्षेत असलेल्या जनतेचे स्वप्न अखेर 
पुर्णत्वास आले न आले तोच, रस्ता मंजुर 
झाला. प्रत्यक्षात मागिल तीन वर्षापूर्वी काम 
ही सुरु झाले परंतु गुत्तेदाराने महत्वकांक्षी 
वृत्तीमुळे व स्थानिक पुढाऱ्यांना सोबत घेवून 
खोलीकरण व मजबुतीकरणास तिलांजली 
देत, पहिल्याच जुन्या रस्त्यावर नव्याने निकृष्ट 
दर्जाचे काम सुरु आहे. तर नांदेड ते लोहा 
रस्त्याला अनेक ठिकाणी तडे गेले तर पर्यावरण 
पुरक महामार्गाचा केटीएल कंपनी ला विसर 
पडला आहे. केंद्रीय मंत्री नितीन गडकरी यांनी 
एका जाहिर कार्यक्रमात "रस्ता खराब झाला" 
तर काॅन्ट्रॅक्टरला तुमच्या वर ही बुलडोझर 
चालवणार असा सज्जड दम दिला खरा परंतु 
३६१ महामार्गाचे निकृष्ट काम करणाऱ्या 
काॅन्ट्रॅक्टरला केंद्रीय मंत्री गप्प का? असे चर्चिले 
जात आहे. 
राष्ट्रीय महामार्ग ३६१ चे काम केटीएल या 
नामांकित कंपनीला देण्यात आले, परंतु 

शासनाच्या नियमावलीला केराची टोपली 
दाखवत दर्जेदार काम व पर्यावरणपुरक रस्ता 
तयार करण्याचे काम दिले परंतु शासणाच्या 
पुर्ण नियमावलीला केटीएल काॅन्ट्रॅक्टरला 
पर्यावरण पुरक व दर्जेदार रस्ते निर्माण 
करण्याचा  तिलांजली देत स्थानिक पुढाऱ्यांना 
सोबतीला घेत खोलीकरण व मजबुतीकरण न 
करता जुन्या रस्त्यावर सपाटीकरण न करता 
जुन्याच रस्त्यावर नव्याने थातुर मातुर काम 
करत असल्याचे दिसून येत आहे. तर नांदेड ते 
लोहा या सिमेंट काॅक्रेटचे नव्याने तयार केलेल्या 
रस्त्याला वर्ष भरातच अनेक ठिकाणी तडे गेले 
तर पर्यावरण पुरक व मजबुत रस्त्याला केटीएल 
कंपनी कडुन तिलांजली दिली जात आहे केंद्रीय 
मंत्री नितीन गडकरी यांनी राष्ट्रीय महामार्गाचे 
खराब काम करणाऱ्या काॅन्ट्रॅक्टरला बुलडोझर 
खाली टाण्याचा एका जाहीर कार्यक्रमात दिलेला 
दम हा नुसताच बोलाचाच भात अन् बोलाचीच 
कढी आहे का? असा सवाल जनतेतून केला 
जात आहे. सदरील महामार्ग रस्त्याचे निकृष्ट 
काम करणाऱ्या केटीएल कंपनी काॅन्ट्रॅक्टर 
सापडत नाही असा सवाल नागरिकातुन बोलले 
जात आहे.  ३६१ राष्ट्रीय महामार्गाच्या  रस्त्याचे 

काम सुरु असुन, अनेक ठिकाणी उडणपुलाचे 
काम संथ गतीने होत आहे, वळण रस्त्यामुळे व 
धुळी मुळे शेकडो जनाना जिव गमवावा लागला 
असुन केंद्रीय मंत्री नितीन गडकरी हे सडेतोड 
बोलतात तर त्यांचे काम ही धडाकेबाज, फुल 
परफाॅर्मर आहे एकमेव केंद्रीय मंत्री असलेले 
त्यांच्या भाजपा पक्षासह सर्व सामान्य जनत व 
विरोधी पक्षात ही त्यांची ख्याती असून एका 
कार्यक्रमात बोलताना काॅन्ट्रॅक्टरला चांगल्या 
काम करा असा सज्जड इशारा ही दिला 
परंतु हा दम "वाशीम" पुरताच होता का असे 
जनतेतुन बोलले जात आहे. नांदेड औसा 
या महामार्गा केटीएल कामांच्या काॅन्ट्रॅक्टर 
हे थातुर मातुर काम करण्याच्या तयारीत 
असुन लोहा शहरातुन जाणाऱ्या बायपास टू 
बायपास कामाचा फक्त गाजावाजा करत 
स्थानिक राजकिय पुढाऱ्यां पुढे हुजेरिगरी कतर 
खोलीकरण व मजबुतीकरण न करत जुन्या 
रस्त्यावर निकृष्ट दर्जाच्या काम होत असल्याने 
काही दिवसातच रस्त्यांची दुरवस्था होणार 
शहरातून जाणाऱ्या वाहनधारकांना व जनतेचे 
स्वप्न स्वप्नच राहणार असल्याचे नागरिकांतुन 
बोलले जात आहे.

राष्ट्रीय महामार्गावर निकृष्ट कामाचा धडाका
अनेक ठिकाणी सिमेंट काँक्रीट रस्त्याला तडे

छ्त्रपती संभाजीनगर : हिंगोली येथील समृध्दी प्रकाशनाच्या 
वतीने देण्यात येणारा राज्यस्तरीय 
संत नामदेव साहित्य पुरस्कार 
प्रसिध्द ग्रामीण साहित्यिक अय्युब 
पठाण लोहगांवकर यांचा साहित्य 
क्षेत्रात अतिशय गाजलेला आणि 
ग्रामीण जीवनावर आधारीत 
असलेला " पाणक्या " या 
कथासंग्रहाला ऑनलाईन पध्दतीने 

वितरण करण्यात आले आहे. "पाणक्या'' कथासंग्रहात 
एकूण दहा कथांचा समावेश असून या सर्व कथा हे ग्रामीण 
जीवनावर आधारीत असून त्या सर्व कथा हे वाचकांच्या 
मनाला भिडणाऱ्या व दर्जेदार आहे. आतापर्यंत "पाणक्या " 
कथासंग्रहाला राज्यस्तरीय एकूण नऊ पुरस्कार मिळालेले 
आहे आणि आता" पाणक्या " कथासंग्रहाला राज्यस्तरीय 
संत नामदेव साहित्य पुरस्कार मिळाल्याने ग्रामीण साहित्यिक 
अय्युब पठाण लोहगांवकर यांचे सर्वत्र कौतूक होत आहे.

'पाणक्या'ला संत नामदेव साहित्य पुरस्कार 

बाजार सावंगी : आॅक्टोबरची २५ तारीख उजडली 
परंतु तालुका तथा बाजार सावंगी मंडळ मधे अद्याप 
ही ( केटी) कोल्हापूर बांधांना दरवाजे न लागल्याने 
प्रशासनाची दरांगाई समोर आली आहे. यंदा जेमतेम 
पावसामुळे ओढे नाले नदी कोरडेच पडून होते मात्र 
शेवटच्या टप्प्यात जाताजाता परतीच्या पावसाने 
चांगली फटकेबाजी केल्याने नाममात्र नदी नाल्यांना 
पुरपाणी आले वाहेले. 
खुलताबाद तालुक्यात तथा तीन्ही मंडळ मधे 
शासनातर्फे केटी कोल्हापूर बांध करण्यात आलेले 
आहे. त्यात बाजार सावंगी मंडळ मधे अधिकचे केटी 
कोल्हापूर बांध करण्यात आलेले आहे. प्रशासनाकडून 
आॅक्टोबर १५तारखे दरम्यान केटीला दरवाजे लावुन 
नदी नाल्यांचे पाणी अडवले जाते जे-णे करून 
शेतकऱ्यांच्या रब्बी पिकांचे सिंचन होईल व गुरेढोरे 

पशुपक्षीच्या साठी साठा केलेला पाणी वापरता येईल. 
हे खरे उद्देश केटी कोल्हापूर बांध करण्याचा हेतू आहे. 
त्यासाठी कोटी रुपये शासनाकडून खर्च करण्यात 
येतात. ती निधी पैसा देशांतील नागरिक व शासनाचा 
असतो असे असताना ते खर्च उद्देशीत कामी यावे असी 
अपेक्षा असते परंतु असे असताना व यंदा नाममात्र 
जेमतेम पाऊस असताना पाणी आडवा पाणी जिरवा 
ही मोहीम स्वतः हून विभाग तथा प्रशासनाने राबवली 
पाहिजे होती. 

परंतू असे काही न होता उलट १५तारिख तर 
काय २५तारिख उलटली तरी अद्याप केटी कोल्हापूर 
बांधाला दरवाजे न लावता शेवटच्या टप्प्यातील 
पाणी वाया गेले व जात आहे. परंतु याचे प्रशासनाला 
काय सुख ना दुःख वरिष्ठ कार्यालय तथा वरिष्ठ 
अधिकाऱ्यांनी यांकडे लक्ष घालून झालेले प्रकाराबद्दल 
योग्य ती कारवाई करावी अशी मागणी शेतकरी तथा 
नागरिकांकडून होत आहे.

२५ तारीख उजाडली तरी केटीचे 
दरवाजे उघडेच; प्रशासनाची दिरंगाई

लोणंद : नवरात्रीचे औचित्य साधून निरा-
पिंपरे ता.पुरंदर येथील अ‍ॅसेंड इंटरनॅशनल 
स्कूलमध्ये गरबा दांडियाचे आयोजन करण्यात 
आले होते.हा कार्यक्रम मोठ्या उत्साहात संपन्न 
होत असताना विद्यार्थी आणि पालकांनी तसेच 
शिक्षिका वृंद यांनी एकत्र येत गरबा दांडिया 
या खेळाचा आनंद लुटला.या आयोजना बद्दल 
पालकांनी विशेष समाधान व्यक्त केले आहे.या 
कार्यक्रमाचे विशेष आयोजन केल्याबद्दल शाळेचे 
संस्थापक अध्यक्ष सोमनाथ खोमणे,सचिव 
नीता खोमणे यांनी शालेय प्रशासनाचे विशेष 
कौतुक केले.कार्यक्रमाची सुरुवात कार्यक्रमाच्या 

प्रमुख पाहुण्या नीता भोईटे, वैशाली अडसूळ, 
मंगल केदार तसेच शाळेच्या सचिव नीता 
खोमणे, मुख्याध्यापिका सुषमा भुंजे आदींच्या 
हस्ते दुर्गादेवीच्या पुजनाने करण्यात आली.
कार्यक्रम प्रसंगी सर्व विद्यार्थी, शिक्षक,पालक 
व शिक्षकेत्तर कर्मचारी आदी उपस्थित होते.
या उत्सवात विद्यार्थ्यासह शिक्षकांनीही सुद्धा 
पारंपारिक वेशभूषा केल्या होत्या. आनंद आणि 
उत्साहाने भरलेल्या या कार्यक्रमातून श्लोक 
स्पर्धेमधील विजेत्या विद्यार्थ्यांना कार्यक्रमाच्या 
पाहुण्या नीता भोईटे, वैशाली अडसूळ, मंगल 
केदार यांच्या हस्ते प्रमाणपत्र देण्यात आली. 
शाळेतील विद्यार्थी, शिक्षिका वृंद आणि 
पालकांनी गरबा आणि दांडियात सहभागी होत 

एक आगळा वेगळा जल्लोष केला. हा कार्यक्रम 
शाळेच्या प्रांगणामध्ये घेण्यात आल्याने शाळेचे 
प्रांगण अगदी विद्यार्थ्यांमुळे फुलून गेले होते.
प्रास्ताविकपर मनोगतातून मनीषा धायगुडे यांनी 
नवरात्रीचे महत्त्व सांगितले. मुख्याध्यापिका 
सुषमा भुंगे यांच्या मार्गदर्शनाखाली हा कार्यक्रम  
संपन्न होत असताना कार्यक्रमाचे आयोजन 
सुरेखा पाटोळे आणि अल्पना फरांदे यांनी केले.
तसेच कार्यक्रमाचे सुत्रसंचालन मनीषा धायगुडे 
व आशालता काकडे यांनी केले. आभारप्रदर्शन 
सुजाता जाधव यांनी मानले. हा कार्यक्रम मोठ्या 
उत्साहात साजरा करण्यात आला. या आयोजना 
बद्दल पालकांनी सुद्धा शाळेचे विशेष आभार 
मानले.

अ‍ॅसेंड इंटरनॅशनल स्कूलमध्ये 'नवरात्रोत्सव' संपन्न
विद्यार्थी, पालक, शिक्षिकांनी लुटला दांडियाचा आनंद

खुलताबाद : तालुक्यातील अपुऱ्या पावसामुळे यंदाचे 
खरिप पिक हंगाम वाया गेले तर त्यापाठोपाठ रब्बी पिक 
हंगाम ही हाती येत नसल्याचे स्पष्ट चित्र आहे. यंदा जून ते 
आॅक्टोबर संपूर्ण पावसाळ्यात गत वर्षीच्या तुलनेत सरासरी 
च्या पन्नास टक्केही पर्जन्यमान पाऊस झाला नाही. 
अपुऱ्या पावसामुळे खरिप पिक हंगाम तर गेलेच आता 
सद्या रब्बी पिक हंगाम ही हाती येत नाही. शेतकऱ्यांनी 
महागडी बि बियाणे खते औषधी मजुरी खर्च करून 
पेकपेरा लागवड केली उगवणी ही चांगली झाली परंतु 
अपुऱ्या व जेमतेम पावसामुळे पिक असून नसल्यासारखे 
ठरले. मका, कापूस, तूर, बाजरी, भुईमूग, सोयाबीन आदी 
खरिप पिकात मकाची पावसाअभावी वाढ झाली नाही की 
कणसे ही आले नाही. शेतकऱ्यांनी ना इलाजाने त्याचा 
चारा केला. बाजरीची ही तिच स्थिती आहे. मुग उडीद 
चवळी पावसाअभावी भुर्र झाली, सोयाबीन भुईमूग ही 
पावसाअभावी जागीच चिकटून आहे. तर कापसाला औषध 
फवारणी खते वखर आळे व गवत काढणे मरमर मेहनत 
घेऊन ही फुले कैऱ्याचा अभाव आहे तर वाढही खुंटलेली 
आहे.परिणामी कापसाचे उत्पादन ही नाममात्र आहे एकदोन 
वेचणीत कापुस संपणार आहे.त्यात त्याला पाणी दिले तर 
काही हाती येवू शकते त्यात पावसा अभावी ओढे नाले नदी 
तलाव कोरडे ठाक पडून आहे.व त्यामुळे विहिरींनी पाणी 
नाही.एकुण भयाण स्थीती आहे.व शेतकरी बळीराजा खर्च 
करून हतबल ठरत आहे.केलेला खर्च हाती येत नसल्याने 
शेतकरी मेटाकुटीला आला आहे. तो दुष्काळ केंव्हा जाहीर 
होईल याच्या प्रतिक्षेत आहे.

खुलताबाद तालुक्यात 
दुष्काळ जाहीर करा



राष्ट्र-महाराष्ट्र  
गुरुवार, २६ ऑक्टोबर २०२३ ११

अमरावती: करोना संकटाच्या काळात अनेक स्पर्धा 
परीक्षांचे वेळापत्रक विस्कळीत झाले होते, यात अनेक 
परीक्षांची प्रक्रिया अपूर्ण राहिली होती. महाराष्ट्र लोकसेवा 
आयोगातर्फे २०२१ मध्‍ये घेण्‍यात आलेल्या महाराष्‍ट्र 
दुय्यम सेवा अराजपत्रित गट-ब (मुख्य) परीक्षेअंतर्गत 
पोलीस उपनिरीक्षक संवर्गाच्‍या शारीरिक चाचणीचा मुह‍ूर्त 
अखेर दोन वर्षांनी गवसला आहे. या परीक्षेची शारीरिक 
चाचणी आता २ ते १० नोव्हेबर या कालावधीत आयोजित 
करण्यात आली आहे.

पोलीस उपनिरीक्षक संवर्गाच्‍या परीक्षेचा निकाल 
जाहीर करण्यात आला, तेव्हापासून उत्तीर्ण उमेदवारांना 
शारीरिक चाचणीच्या वेळापत्रकाची प्रतीक्षा होती. ती आता 
संपली आहे. 

२ ते १० नोव्हेंबर दरम्यान नवी मुंबईतील पोलीस 
मैदानावर सुमारे १५०० भावी पोलीस उपनिरीक्षक 
शारीरिक चाचणीला सामोरे जाणार आहेत. महाराष्‍ट्र 
लोकसेवा आयोगाकडून यापूर्वी प्रसिद्ध करण्‍यात आलेल्या 
सूचनेनुसार शारीरिक चाचणी ३१ ऑक्टोबरपासून 
डिजिटल तंत्रज्ञानावर आधारित प्रणालीद्वारे घेण्यात येणार 
होती. मात्र काही तांत्रिक आणि प्रशासकीय कारणास्तव ही 
चाचणी पुढे ढकलण्यात आली होती. 

पोलीस उपनिरीक्षक 
भरतीसाठी शारीरिक 

चाचणीला अखेर मुहूर्त

बीमारियों से बचने बीमारियों से बचने 
के लिए अपनी के लिए अपनी 
इम्युनिटी बढ़ाएंइम्युनिटी बढ़ाएं

फुलंब्री : कापून ठेवलेल्या सोयाबीनच्या गंजीला 
आग लागल्याची घटना फुलंब्री  तालुक्यातील 
टाकळी कोलते शिवारात २४ ऑक्टोबर रोजी 
पहाटे ५ च्या सुमारास उघडकीस आली. या 
घटनेत ३ एकरातील सोयाबीन जळून खाक झाले 
असून, शेतकरी बापुराव एकनाथ कोलते यांचे 
सुमारे दीड ते दोन लाखांवर नुकसान झाल्याचा 
प्राथमिक अंदाज व्यक्त करण्यात येत आहे. 
टाकळी कोलते येथील शेतकरी बापुराव एकनाथ 
कोलते यांनी गट क्रमांक ३४९ मधील ३ एकरात 
सोयाबीनची पेरणी केली होती. आठ दिवसांपूर्वी 
त्यांनी सोयाबीनची कापणी करून शेतात गंजी 
घातली होती. या सोयाबीनच्या गंजीला आग 
लावल्याची घटना २४ ऑक्टोबरच्या पहाटे ५ 
च्या सुमारास उघडकीस आली. बापुराव कोलते 
यांना शेतकरी बालु शिंदे यांनी माहिती दिली की 
तुमच्या शेतातील सोयाबीन ला आग लागली 

बापूराव एकनाथ कोलते  यांच्यासह शेतकऱ्यांनी 
शेतात धाव घेतली. तोपर्यंत मात्र जवळपास पूर्ण 
गंजी जळून खाक झाली होती. सोयाबीन पिकाला 
जवळपास २० ते ३० हजार लागवड खर्च आला 
होता. सुमारे २० क्विंटल सोयाबीन झाले असते, 
असे शेतकरी बापूराव एकनाथ कोलते यांनी 
सांगितले. घटनेची माहिती महसूल विभाग, वडोद 
बाजार पोलिस ठाण्यात देण्यात आली. घटनेचा 
पंचनामा दसरा निमित्त सुट्टी असल्याकारणाने 
करता आला नाही  तलाठी यांना फोन द्वारे 
माहिती दिली आहे. 
दरम्यान, हातातोंडाशी आलेला घास हिरावल्या 
गेल्याने शेतकरी बापुराव एकनाथ कोलते 
अडचणीत सापडले असून त्यांच्या वर सेंट्रल 
बँक ऑफ इंडिया फुलंब्री चे ९० हजार रुपये कर्ज 
घेतले असून ते कसे द्यायचे असा प्रश्न निर्माण 
उपस्थित झाला आहे, त्यांना प्रशासनाने तत्काळ 
मदत करावी, अशी मागणी शेतकऱ्यांतून होत 
आहे.

तीन एकरातील सोयाबीनची गंजी खाक
टाकळी कोलते शिवारातील घटना : दीड लाखांवर नुकसान

शिर्डी : येथे आयुष इंटरनॅशनल मेडिकल 
असोसिएशन व आयुष 
ग्लोबल मेडिकल 
असोसिएशन तसेच 
विस्तार केंद्र - राजकोट 
एमएसएमई टी. डी. 
सि. ( पी. पी. डी. 
सी.) आग्रा,एमएसएमई 
मंत्रालय भारत सरकार 

संस्था यांच्या संयुक्त विद्यमाने  होणाऱ्या  आयुष 
ग्लोबल अवॉर्ड हा  छत्रपती संभाजीनगर येथील 
सौ. सुरेखा दत्तात्रय गरगडे यांना 29ऑक्टोबर रोजी 
शिर्डी येथे देण्यात येणार आहे. 
यांनी आयुष चिकित्सा साठी केलेल्या कार्या बद्दल 
-प्रसार प्रचार मुळे हा मोठा ग्लोबल अवॉर्ड देण्यात 
येत आहे. या कार्यक्रम साठी सिनेस्टार देवदत्त 
नागे उपस्थित राहणार आहे. आयुष इंटरनॅशनल 
मेडिकल असोसिएशन हे आंतरराष्ट्रीय पातळीवर 
व भारतामध्ये आयुष डॉक्टर साठी कार्य करणारे 
जगातील मोठे संघटन आहे. अशा इंटरनॅशनल 
संघटनेकडून ग्लोबल अवॉर्ड सौ.सुरेखा गरगडे 
यांना मिळाल्यामुळे त्यांचे सर्व स्तरावरून अभिनंदन 
होत आहे.

सौ. सुरेखा गरगडे यांना 
आयुष ग्लोबल अवॉर्ड...

यासीन शेख
लोणार : बिरसा क्रांती दलाचे जिल्हाध्यक्ष, 
माजी सभापती पंचायत समिती तथा विद्यमान 
लोणार कृषी उत्पन्न बाजार समिती संचालकचे 
भगवानराव कोकाटे यांच्या वाढदिवसानिमित्त 
२२ ऑक्टोबर रोजी विविध सामाजिक 
कार्यक्रमांचे आयोजन करण्यात आले होते. 
यावेळी टिटवी येथे महाआरोग्य शिबिराचे 
आयोजन करण्यात आले या शिबिराला 
उत्स्फूर्त असा प्रतिसाद मिळाला. सकाळी 
११ वाजता शिवछत्र मित्र मंडळाचे संस्थापक 
अध्यक्ष नंदकिशोर मापारी व सहायक 
गटविकास अधिकारी शरद घुगे यांच्याहस्ते या 
शिबिराचे उद्घाटन करण्यात आले.
यावेळी हृदय रोग तज्ज्ञ डॉ. अनिल 
गायकवाड, डॉ. आशिष चांगाडे, वैद्यकीय 
अधीक्षक डॉ. फिरोज शहा, माजी जि. प. 
सदस्या गोदावरीताई कोकाटे, डॉ. काशिनाथ 
घुगे, डॉ. सोनाली मुंदडा, वैद्यकीय अधिकारी 
जयकुमार आघाव, डॉ. नामदेव डाखोरे, मंडळ 
अधिकारी लक्ष्मणराव सानप, अनिल डव्हळे, 
विस्तार अधिकारी रामप्रसाद मुंडे, अभियंता 
रामदास शिंदे राठोड, सुधाकर मापारी, अपंग 
संघटनेचे अध्यक्ष सिद्धार्थ अंभोरे, एकात्मिक 
बालविकास प्रकल्प अधिकारी आश्विनी 
ठाकरे यांची प्रमुख उपस्थिती होती. यावेळी 

भगवानराव कोकाटे यांचा मान्यवरांच्या हस्ते 
सत्कार करुन वाढदिवसानिमित्त अभिष्टचिंतन 
करण्यात आले. नंतर या शिबिरासाठी उपस्थित 
तज्ञांनी आरोग्य शिबिरात शेकडो रुगांची 
तपासणी करून उपचार करण्यात आले.
दिव्यागं  बांधवांची देखील तपासणी करुन 
नोंदणी करण्यात आली उपचार करण्यात आले. 
शिवसेनेच्या वतीने जिल्हा प्रमुख प्रा. बळीराम 
मापारी, तालुका प्रमुख भगवान सुलताने, 

सभापती माधवराव जाधव,नगरसेवक डॉ. 
अनिल मापारी, शहर प्रमुख पांडुरंग सरकटे 
यांनी यावेळी कोकाटे यांचा सत्कार केला. 
सायंकाळी स्वराज स्वरसंगम ऑर्केस्ट्राचे 
आयोजन करण्यात आले.यावेळी टिटवी 
ग्रामपंचायत व गावकऱ्यांच्या वतीने सत्कार 
सोहळा आयोजित करण्यात आला माजी जि. 
प. सदस्या गोदावरीताई कोकाटे, सरपंच 
अनुसयाबाई नरवाडे, ग्रा.पं. सदस्या रत्नमाला 

कोकाटे, शिल्पा गीन्हे, कुसुम कोकाटे, गंगा 
राठोड, दामोदर तनपुरे, पंढरी कोकाटे, ग्रा. पं. 
सचिव नंदकिशोर तेजनकर, सोनाजी राऊत, 
विशाल राऊत, संदीप राऊत,गेंदू राऊत, 
संतोष राऊत यांनी सत्कार केला.तसेच पोलीस 
निरीक्षक लेखनिक गणेश लोढे, विशाल धोंडगे 
यांनी देखील सत्कार केला. त्यानंतर अर्जुन 
चीभडे यांच्या सदाबहार गितांचा कार्यक्रम पार 
पडला.

भगवानराव कोकाटे यांचा अभिष्टचिंतन सोहळा उत्साहात
शेकडो रुग्णांनी घेतला आरोग्य शिबिराचा लाभ

आधुनिक केसरी न्यूज  

बाजार सावंगी : खुलताबाद तालुक्यातील बाजार सावंगी 
येथील जिल्हा परिषद शाळा जिल्ह्यात एक नंबरची शाळा 
असुण येथे मात्र शिक्षकाचा अभाव असुण बसण्यास खोल्या 
उपलब्ध नाही की बाकडे तरी शाळा प्रत्येक कामात एकच 
नंबर राहत असल्याने प्रशासन शासन मात्र शैक्षणिक पहिले 
सत्र संपले तरी वेळोवेळी निवेदने मागणी बातम्या द्वारे मागणी 
करुनही सहा शिक्षकांची कमी पुर्ण करत नसल्याने पालक 
शिक्षणप्रेमी नागरिकांना मनस्ताप सहन करावे लागत आहे.
सद्या खासगी व शासकीय शाळेत शिक्षणाला घेवून स्पर्धा 
सुरू आहे. खासगी शाळे कर्ते शाळा इमारत, खेळ मैदान, ये 
जा साठी चमकदार वाहने, शालेय ड्रेस, मुलांसाठी विविध 
उपक्रम, विविध कार्यक्रम राबवत विद्यार्थी संख्या वाढवत 
आहे.तर येथे जिल्हा परिषद शाळेने काही नसताना शिकवणी 
व दर्जेदार शिक्षण देवून मुलांची मोठी संख्या वाढवत खासगी 
शाळेवर मात केली आहे. जिल्ह्यात प्रत्येक कार्यात एक 
नंबरवर असताना जिल्हा परिषद प्रशासना कडुन सतत मागणी 
करुनही सहा शिक्षकांची कमी पुर्ण करु शकत नाही.शाळेत 
२५शिक्षक पदाची मंजुरी असुन सहा सात शिक्षक ज्ञानार्जन 
शिकवणी साठी कमी आहे.तर शिपाई नाही व काही शिक्षक 
इत्ररत्र शाळेवर प्रशासनद्वारे पाठविण्यात आले आहे.पगार 
मात्र येथेच होते. खासगी शाळेवर मात करत जिल्हा परिषद 

शाळेत एक हजार दरम्यान इयत्ता पाच ते दहा वर्गापर्यंत येथे 
विद्यार्थी आहे. येथे विद्यार्थ्यांना बसण्यासाठी वर्ग खोल्या नाही 
बाकडे नाही शासनाकडून अडीच ते तीन कोटी रुपये शालेय 
इमारतीसाठी मंजुर आहे.त्याकामाच्या प्रतिक्षेत इतर कामे व  
सुविधा उपलब्ध करून देता येत नाही.त्यात शैक्षणिक पहिले 
सत्र संपत आले तरी प्रशासन शिक्षक उपलब्ध करून देत नाही.
एकुण असुविधाचे आगार शासकीय शाळा बनत असताना 
प्रशासन खासगीकरणाला प्रोत्साहन देत आहे की विरोध? हे 
नागरिकांच्या लक्षात येत नाही.प्रशासनाने शाळेची गुणवत्ता कार्य 
नाव बघता तातडीने शिक्षक द्यावे असी मागणी होत आहे.

जिल्हा परिषद शाळेचे पहिले सत्र संपले तरी 
शिक्षक मिळेना, शिक्षक देता का शिक्षक?

गुप्तरोगाबाबत 
काहीही लपवू नका

या अशा अडचणी असतात ज्या कोणाला सांगता येत नाहीत व न 
सांगितल्याने त्या वाढत जातात पण काळजी करू नका डॉक्टरपासून 
काहीही लपवू नये, ते आपले सर्व प्रश्न सहज सोडवितात. डॉ. शेख 

आजपर्यंत 200 पेक्षा अधिक पुरस्काराने सन्मानित, प्रचंड अनुभवी व 
अत्यंत माफक खर्चात इलाज करतात, आजपर्यंत लाखों पेशंटनी याचा 
अनुभव घेतलाय, आपली माहिती अत्यंत गुप्त ठेवली जाते, आयुर्वेदाने 

सर्व रोग नष्ट होतात, (रविवारी मोफत तपासणी). 
आपल्या सर्व चिंताचा एकमेव उपाय म्हणजे डॉ. शेख यांचे नवजीवन 

आयुर्वेदीक डीस्पेंसरी. आजच भेट द्या व खात्री करा. 

आधुनिक केसरी न्यूज  

गडचिरोली : गडचिरोलीवर माझे नेहमीच विशेष 
प्रेम राहिले आहे. कोणत्याही पदावर असलो तरीही 
त्या पदावर पोहोचण्याचा मार्ग याच जिल्ह्याच्या 
आशीर्वादाने प्राप्त झाला आहे. त्यामुळे विशेषत्वाने 
गडचिरोली-चंद्रपूर जिल्ह्यातील आदिवासींच्या 
विकासासाठी मी सातत्याने प्रयत्नशील राहिलो 
आहे. एवढेच नाही तर अखेरच्या श्वासापर्यंत 
आदिवासींच्या कल्याणासाठी मी काम करणार आहे, 
असा विश्वास राज्याचे वने, सांस्कृतिक कार्य व 
मत्स्यव्यवसाय मंत्री सुधीर मुनगंटीवार यांनी दिला. 
 गडचिरोली येथील महाराजा लॉनवर आमदार डॉ. 
देवराव होळी यांनी आयोजित केलेल्या आदिवासी 
देवी-देवतांच्या पुजनाचा कार्यक्रम तसेच आदिवासी 
समाजाच्या मेळाव्याला ना. श्री. मुनगंटीवार प्रमुख 
पाहुणे म्हणून उपस्थित होते. खासदार अशोक नेते, 
आमदार डॉ. देवराव होळी, भाजपचे जिल्हाध्यक्ष 
प्रशांत वाघरे, आदिवासी गोटूल समितीचे अध्यक्ष 
नंदूभाऊ नरोटे, माजी आमदार डॉ. नामदेवराव 
उसेंडी, रविंद्र ओल्लालवार, प्रकाश गेडाम, 
मुक्तेश्वर काटवे, डॉ. नरेश्चंद्र काटोले, एम.एम. 

आत्राम, मारोतराव इचोडकर, दिलीप चलाख, 
गोवर्धन चव्हाण, अविनाश पाल, हेमंत बोरकुटे, 
अॅड. पुराम, सुरेश शाह, विलास दशमुखे, लताताई 
पुनघाटे, जयश्री येलमे, लक्ष्मीताई कन्नाके, 
मनिषाताई मडावी, वर्षाताई शेडमाके, प्रभूदास 
येरमे यांची प्रमुख उपस्थिती होती.  गडचिरोली 
जिल्ह्यात सुधीर मुनगंटीवार यांचे पुष्पवृष्टीसह 
जल्लोषात स्वागत झाले. ना. श्री. मुनगंटीवार 
म्हणाले, ‘मी कॉलेजचा विद्यार्थी असताना लोकसभा 
निवडणुकीसाठी उभा होतो. त्यावेळी गडचिरोली 
व मूल विधानसभेने दिलेली आघाडी मी कधीही 
विसरू शकणार नाही. त्यामुळे या जिल्ह्याने केलेल्या 
प्रेमाचे व्याज कितीही सेवा केली तरीही फेडू 
शकणार नाही.’ यावेळी गडचिरोली जिल्ह्यासाठी व 
आदिवासीं समाजासाठी ना. श्री. मुनगंटीवार यांच्या 
पुढाकाराने झालेल्या विकासकामांची विशेषत्वाने 
चर्चा झाली. त्यावर बोलताना ना. श्री. मुनगंटीवार 
म्हणाले, ‘आदिवासी भागात विद्यापीठ स्थापन 
करण्याचा विचार पुढे आला त्यावेळी गडचिरोलीचाच 
पहिला अधिकार असल्याचे मी म्हणालो होतो. 
कारण इथे विद्यापीठ विकसित झाले आणि इथल्या 
तरुणांना दर्जेदार शिक्षण मिळाले तर येथील तरुण 

वाघासारखा पराक्रम करून दाखविल्याशिवाय 
राहणार नाही. त्यानंतर गोंडवाना विद्यापीठाला 
मान्यता देण्यात आली.’ चिचडोह व कोडगल 
प्रकल्पाचे रखडलेले कामही पूर्णत्वास नेण्याची 
संधी मिळाल्याचे समाधान ना. श्री. मुनगंटीवार 
यांनी व्यक्त केली. राज्याच्या अर्थसंकल्पात 
आदिवासी बांधवांसाठी आरक्षित असलेला निधी 
ग्रामपंचायतींपर्यंत पोहोचतच नव्हता. त्यानंतर पाच 
टक्के निधी थेट ग्रामपंचायतींना देण्याचा निर्णय 
आम्ही केला, याचाही त्यांनी आवर्जून उल्लेख 

केला. देशाच्या स्वातंत्र्यासाठी प्राणांची आहुती 
देणारे वीर बाबुराव शेडमाके यांच्या नावाने डाक 
तिकीट काढण्याची संधी प्राप्त झाल्याचेही ते 
म्हणाले. आदिवासी आश्रमशाळांमध्ये आदिवासी 
विद्यार्थी शिकतो, पण या आश्रमशाळा इतरांकडून 
चालविल्या जातात. या विद्यार्थ्यांच्या पंखात बळ 
निर्माण करण्यात आपण कमी पडत असल्याचे 
लक्षात आले. राज्य सरकार निधी खर्च करतेय, पण 
ज्या वेगाने आदिवासी विद्यार्थ्याची प्रगती व्हायला 
हवी पण ती होत नव्हती. त्यामुळे आदिवासी 

विद्यार्थ्यांना आश्रमशाळेत अडकवून चालणार नाही, 
त्यांना नामवंत शाळेतच शिकवावे लागेल, यासाठी 
राज्य सरकारने निर्णय केला. आदिवासी विद्यार्थ्यांना 
दर्जेदार शिक्षणाचा हक्क प्राप्त करून देण्याचे 
सौभाग्य मला लाभले,’ असेही मुनगंटीवार म्हणाले. 

आदिवासी तरुण एव्हरेस्टवर पोहोचला : ‘मी गडचिरोली 
जिल्ह्याचा पालकमंत्री असताना एकदा विद्यार्थ्यांसोबत 
चर्चा करत होतो. त्यातील एकाही विद्यार्थ्याने कधी विमान 
प्रवास केला नव्हता आणि साधे विमानतळही बघितले 
नव्हते. त्यातून ‘मिशन शौर्य’ची कल्पना सूचली. देशात 
पहिल्यांदाच असा पुढाकार एखाद्या सरकारने घेतला 
होता. आम्ही या अभियानांतर्गत आदिवासी विद्यार्थ्यांना 
प्रशिक्षण दिले. जे प्रशिक्षण घ्यायला इतरांना दोन वर्षे 
लागतात, ते प्रशिक्षण अवघ्या आठ महिन्यांत घेऊन 
आदिवासी तरुण २९ हजार २९ फुटांवर असलेल्या 
एव्हरेस्टवर पोहोचले. तिथे त्यांनी तिरंगा फडकवला. 
विमानात न बसताही सर्वोच्च उंचीवर पोहोचण्याची किमया 
आदिवासी तरुणांनी साधली. या पराक्रमासाठी देशगौरव 
पंतप्रधान नरेंद्रजी  मोदी यांनी १५ अॉगस्टच्या भाषणात 
आदिवासी विद्यार्थ्यांचे कौतुक केले तेव्हा माझेही उर 
अभिमानाने भरून आले,’ अशा भावना मुनगंटीवार यांनी 
व्यक्त केल्या.  

आधुनिक केसरी न्यूज  

फुलंब्री : रिधोरा देवी येथील चार 
शेतकऱ्यांच्या मुलांची भारतीय सैनदलात 
निवड झाल्याने रिधोरा देवी येथे आनंद 
व्यक्त होत आहे. यामध्ये तीन आर्मी 
सलेकशन १) अर्जुन रमेश कोलते २) 
आकाश बाळु म्हस्के ३) संतोष शिवाजी 
शिंदे तर मुंबई पोलिस भरती मध्ये 
रुपाली रंगनाथ शिंदे ह्या मुलीची निवड 
झाली आहे. रिधोरा देवी गावात मैदान 
अथवा इतर कुठलीही कसरतीसाठीची 
व्‍यवस्‍था नसतानाही मुलांनी जिद्दीने ह्या 
सर्व परिस्थितीमध्ये मेहनत करून सैन्य 
दलात आपली निवड पक्की केली आहे. 
या सर्वांनी गेल्या तीन ते चार वर्षांपासून 
चिकाटी व जिद्दीला सामोरे जात आज‌ यश‌ 
संपादन केले आहे. त्याबरोबर बेरोजगार 
तरुणांमध्ये जोश भरण्याचे कार्य देखील 
त्यांच्या जिद्दीने निर्माण झाले आहे. त्यांच्या 
निवडीने परिसरात आनंदाचे वातावरण 
झाले आहे. अत्यंत हलाखीची परिस्थिती 
असताना शेतीत काम करून युवकांनी 
बाजी मारली. भारतीय सैन दलात निवड 

होताच मा.रोहीदास बरसावणे, सदस्य 
अनिल देशमुख, उपसरपंच इरफान पठाण, 
मनोज शिंदे, आपसाहेब शिंदे, पोलिस 
पाटील, रुषीकेश शिंदे, समस्थ ग्रामस्थांच्या 
वतीने सत्कार करण्यात आला. रिधोरा 
देवी या गावामध्ये  अत्याधुनिक सुविधांचा 
अभाव आहे. युवकांच्या शारीरिक 
विकासासाठी क्रीडा संकुल पाहिजेत अशी 

ग्रामस्थांची मागणी आहे. स्पर्धा परीक्षांसाठी 
फुलंब्री, छत्रपती संभाजीनगर व इतर 
शहरांमध्ये जावून अभ्यास करावा लागतो. 
त्यासाठी आर्थिक अडचण आड येते. या 
भागात शेती शिवाय दुसरा व्यवसाय नाही. 
त्यातही गत दोन वर्षापासून दुष्काळी 
स्थिती असल्‍याने या भागात बेरोजगार 
तरुणांची संख्यात सतत्याने वाढ होत आहे. 

यातूनच युवकांमधील नैराश्‍य वाढीस 
लागत आहे. बाजारपेठ नसल्‍याने उद्योग, 
व्यवसाय करण्याजोगी स्थिती नाही. नोकरी 
मिळवण्यासाठी खुप स्पर्धा असताना चार 
युवकांनी दाखवलेली जिद्द खुप काही 
सांगून जात आहे. चिकाटी आणि जिद्द 
मनात ठेवून केलेले काम फळास जाते हेच 
युवकांच्‍या निवडीने सिद्ध केले आहे.

रिधोरा देवी येथील तीन युवकांची सैन्यदलात निवड
एका युवतीची मुंबई पोलीस शिपाईपदी निवड

आधुनिक केसरी न्यूज  

उरण : जागर शिक्षणाचा..सन्मान मातांचा....हे घोषवाक्य घेऊन मुख्याध्यापक 
मच्छिंद्रनाथ म्हात्रे  यांच्या मार्गदर्शनाखाली विविध उपक्रमाचे आयोजन करून 
डाऊर नगर शाळेत शारदोत्सव मोठया उत्साहात संपन्न झाला. या शारदोत्सवा 
अंतर्गत आंतरशालेय स्तरावर संगीत खुर्ची, फॅन्सी ड्रेस स्पर्धा, गरबानृत्य 
स्पर्धा,काव्य गायन स्पर्धा, मेहंदी काढणे, गोणता उडी शर्यत आदि स्पर्धात्मक 
कार्यक्रमांचे आयोजन करण्यात आले होते. या स्पर्धामध्ये इयत्ता पहिली ते 
आठवी पर्यंतचे १४० हून अधिक विद्यार्थी सहभागी -होते. विजेत्या स्पर्धकांचा 
प्रत्येक स्पर्धेसाठी प्रथम व्दितीय तृतीय क्रमांकासाठी शैक्षणिक व स्वच्छतेबाबत 
भेटवस्तू देऊन गौरव करण्यात आला. मातांचा सन्मान म्हणून निपुण भारत 
अभियाना अंतर्गत दोन वेळा माता पालक मेळाव्याचे आयोजन करण्यात आले 
होते. या वेळेस उपस्थित मातांना साधन व्यक्ती प्रतिभा तायडे  पंचायत समिती 
उरण यांनी मुलांचा घरी अभ्यास कसा घ्यावा या बाबत मार्गदर्शन केले. नवव्या 
माळीचे औचित्य साधून द्रोणागिरी माता मंदिर आणि करंजा बंदर  परिसराला भेट 
देण्यात आली. सदर  शारदोत्सवात  शाळा व्यवस्थापन समिती अध्यक्ष उज्ज्वला 
गावंड, शिक्षण प्रेमी सदस्य कैलास भोईर,शाळा व्यवस्थापन समिती सदस्य व 
माता पालकांनी भेट देऊन उपक्रमाचे व मुलांचे कौतुक केले.

शारदोत्सव मोठ्या उत्साहात 


